
Hore hunereke civakî ye, ew 
wek dayika hemû hunerên din 
ên Zagrosî tê hesibandin. Rence 
Bawenûrî dibêje: “Sedema ku 
min li ser horeyê kar kir ew e 
ku ez dibêjim ez Kurd im, xwedî 
çandeke cuda me.”
Hore hunereke civaka Zagrosî ye û 
dîroka wê vedigere nêzî çar hezar 
sal berî niha. Gelek cureyên wê 
hene û li gorî cografyayên cuda di-
guhere, wekî horeya Cafî, Kelhurî, 
Pawemûrî, dudengî, yekdengî û 
kêwçir û hwd. Li rojhilat û başûrê 
Kurdistanê, bi taybetî li Germiyanê, 
ev huner heta niha zindî maye û 
pispor wê wek dayika hunerên 
din dihesibînin. Der barê vê yekê 
deXalid Kerîm, ku bi navê Rence 
Bawenûrî tê naskirin, nivîskar û 
lêkoler nirxandinên xwe anî ser 
ziman.
Rence Bawenûrî diyar kir ku cara 
yekem wî di sala 1992’an de li 
ser horeyê xebat kiriye û got: 
“Mixabin hin kesan nivîsên min 
birine û bi navê xwe belav kirine. 
Di 2011’an de min careke din 
nivîsa xwe berfirehtir kir û wek 
pirtûk weşand.”
Rence Bawenûrî di berdewa-
miya axaftina xwe de wiha got: 
“Dema ku min li ser horeyê kar 
kir, ez gihîştim wê baweriyê ku 
hore nêzîktirîn mûzîk e li xwe-
zaya mirov. Yanî cara yekem di 
destpêka hebûna mirov de dema 
ku mûzîk di sînga mirov de teqiya, 
ew hore bû.”
Wî her wiha got: “Hore qadeke 
gelekî fireh e eger xebat li ser 
bê kirin. Dema ku mirovên vê 
herêmê rastî bûyerên xwezayî 
yên wekî lehî, bahoz û erdhejê 
hatine, pêwîstiya wan bi hêzeke 
manewî çêbûye, ew hêz teqiya-
ye û bûye hore. Tê gotin ku ev 
şêweya horeyê bêtir a herêmên 
Kelhur û Qelxanî ye, lê hore li 
cem min firehtir e. Siyaçemane 
û lawik jî hore ne, lê navên wan 
li gorî herêman guherîne.”
Rence Bawenûrî da zanîn ku 
hore li herêmên din belav bûye 
û her herêmekê navek lê kiriye û 
wiha domand: “Hore li ba Ereban 
bûye meqam. Dema ku hatine 
vê herêmê, çand û hunera Kurdî 
nas kirine. Ji ber ku desthilatdar 
bûn, wan bi xwe nav lê kiriye û 
kirine meqam. Bi baweriya min, ya 
ku wan jê sûd wergirtiye, horeya 
herêmên Kifrî û Kerkûk û Qadir 
Keremê ye.

Hore hunereke bê rîtm e, li 
dîwanxaneyan û li ba kesên xwedî 
paye û rutbe hatiye gotin, ango 
ev huner xwedî payeyeke bilind 
e. Mixabin Kurd jî dibêjin meqam, 
lê ew bi xwe hore ye.” Wî her 
wiha ev tişt anîn ziman: “Eger em 
bixwazin xwe biparêzin, wek Kurd 
divê em çanda xwe biparêzin. Ez 
mirov im û yên din jî mirov in, ji 
aliyê mirovbûnê ve tu cudahiya 
me tune ye, ya cuda çand e. Eger 
em horeyê biparêzin, mîna ku me 
serweriya xwe parastiye, wisa ye.
Hore ketiye nav hemû qadên Kur-
dan, di xweşî û nexweşiyê de, di 
şer de, heta di dema karê zibareyê 
de ku afirandina Kurdan e, bi hev 
re kar kirine, di çêkirina xaniyan û 
çinînê de, di wê demê de jî hore 
gotine. Min gelek hewl da bi wan 
kesan re ku karê mûzîkê dikin, 
em dabeşkirinekê ji bo horeyê 
bikin, lê belê wan nekarî. Hore ew 
qas mezin e ku mirov nikare wê 
bixe nav çarçoveyekê. Horebêjek 
dikare bi yek lerza deng awazeke 
din a horeyê bibêje. Hore tekane 
huner e ku nayê kedîkirin.
Li her derê taybetmendiyeke 
hunerê heye û gava ku mirov lê 
guhdar dike, mirov wê nas dike. 
Bo nimûne, gava ku em guh di-
din hunera Azerbaycanê, em wê 
nas dikin, lê hunera Kurdî nayê 
naskirin. Her huner an stranek ku 
venegere ser horeyê ne Kurdî ye.”
Rence Bawenûrî her wiha amaje 
pê kir ku di salên 70’yî de dema 
ku Radyoya Kirmaşanê hebûye, 
wî cara yekem bi dengê Elî Nezir 
hore guhdar kiriye û wiha got: 
“Dema ku min guh da dengê Elî 
Nezir, dilê min hejiya. Min hest 
kir ku sêhrek di horeyê de heye. 
Sedema ku min li ser horeyê kar 
kir ew e ku ez dibêjim ez Kurd 
im, xwedî çandeke cuda me. Eger 
çandeke min a cuda tune be, tu 
cudahiya Kurdbûnê nabe.”ANF

Huner di parastina çand û dîroka 
her neteweyekê de gelek girînge û 
hunera şêwekariyê jî weke beşeke 
girîng di hunera her neteweyekê de 
tê hesibandin. Jinên hunermend 
û şêwekar ên bajarokê Çemçemal 
ê parêzgeha Silêmaniyê, têkildarî 
rola jinan di parastina çand û dîroka 
gelê Kurd axivîn.
Yek ji şêwekarên Çemçemalê 
Kazîwe Fatîh got:“Di karê hunerê 
de em jin hewl didin ku di xebatên 
xwe de mohra xwe diyar bikin. Ji 
ber ku girînge ku em bala xwe bidin 
pirsgirêkên navxweyî. Pirsgirêkên 
neteweyî jî ji bo me gelek giringe. 
Di paşerojê de wê projeyek me 
ji bo mijara Enfalê hebe û hemû 
tabloyên me wê li ser mijara Enfalê 
be ku mijarek netewî ye. Dema 
em karekê dikin yan dariştinek 
çêdikin, pêwîste destpêkê bifiki-
rin ku morikek xwemalî di nav de 
hebe.“
Hunermendek din a Çemçemalê 
Lane Fayeq jî li ser rola jinan a 
di parastina çand û hunera Kurdî 
de axivî:“Me çanda welatê xwe 

û bûyerên xwe yên dîrokî xêz ki-
riye. Lê dibe heta niha tabloyên 
me nehatibin pêşandan. Emê bi 
berdewam çanda welatê xwe xêz 
bikin û bi tabloyan nîşan bidin. Ji 
ber ku em hunermend in û karê 
me şêwekariye, em dixwazin tiştên 
ku di destên me de hene bi rêya 
tabloyan nîşan bidin û bigihînin 
welatiyan. Bi baweriya min çêkirina 
tabloyekê gelek tiştan nîşan dide. Ji 
bo wê em pirsgirêka xwe ya netewî 
û dîroka gelê xwe di tabloyekê de 
nîşan didin. Bi vî awayî hem ji bo 
ku çanda hunerê wek tabloyek 
bihêlin û hem jî ji bo gelê xwe 

nîşan bidin ku em xwedî dîrokin.”
Di dewama axaftina xwe de Lane 
Fayeq qala bandora welatên biyanî 
kir û got:“Ji ber ku em hemû dizanin 
ku di her beşê civakê de welatên 
biyanî hene, heta di tabloyên me 
de jî. Gelek tabloyên me hene 
ku ji welatên biyanî hatine vir. Lê 
belê weke min û hevalên xwe yên 
di Komeleya Hunerên Bedew ya 
Çemçemal de, me ji ya welatê 
me zêdetir rê nedaye ku çanda 
tu welatekî têkeve tabloyên me. 
Ji ber ku reseniya me ya Kurdî 
pir xweş e, em dixwazin reseniya 
xwe nîşanî welatên biyanî bidin.”

Çand û dîroka xwe diparêzinRence Bawenûrî: Strana ku 
venegere ser horeyê ne Kurdî ye

Bîna şîr ji devê wî tê:
- Nezan e; bêtecrûbe ye; zarokê 
doh e.
Çala xwe bi destê xwe kola:
- Bi destê xwe zerer da xwe; xeşîmî 
kir.
Çiqas mişk axê bikole wê bi serê 
xwe de bike: 
- Çiqas wisa bike wê zererê bide 
xwe; ji her kesî pirtir wê ew bixwe 
zererê bibîne.
Dengê defê ji dûr ve xweş tê:
 - Çawa ku em dibihîzin ne wisa ye; 
çawa ku jê tê behskirin ne wisa ye; ji 
dûr ve wisa xuya dike, lê ne wisa ye.
Dengê daholê ji dûr ve xweş tê:
 - Bi heman wateyê.
Divê mirov nebêje Ereba merheba; 
dema mirov bêje merheba wê rûnin 
ser kurk û eba: 
- Divê mirov pir qîmet nede kesên 
nezan, ku mirov zêde qîmet bide wan 
wê bi ser xwe ve biçin, wê bêrêziyê 
bikin. 

Dînek kevirekî diavêje bîrê çil 
kesên biaqil nikarin derxin:
- Yên nezan xirab dikin, yên zana 
pê re mijûl dibin.
Dûvek jê kêm e/terî jê kêm e/êm 
jê kêm e:
- Ehmeq e; weke heywanan e.
Ewrê bêbaran e.
- Vala ye; tiştek li cem nîne.
Gora xwe bi destê xwe kola:
- Bixwe ziyan da xwe; mirovekî nezan e.
Gotin hildêran:
- Bêpîvan axivî; rast derew hema çi 
hat ber devê wî got. 
Gotina pêşî li ya paşî dide:
- Nizane biaxive.
Hebana wî vala ye/hebana wî xalî 
ye: 
- Haya wî ji tiştekî nîne; tiştekî nizane.
Hesp firot da bi kerê, ker firot da 
bi dîk:
- Karê biaqilan kir; ji bazarê tiştekî 
fêm nake.
Heta min xwe nas kir, mal 

jî li xwe xilas kir:
- Dema yek her tim di karê xwe de 
bin bikeve hingê dibêje.
Heta min xwe nas kir, min emrê 
xwe xilas kir:
- Bi heman wateyê.
Hê di kaniya xortan de av 
venexwariye:
- Hê xeşîm e; hê negihatiye; hê jê 
re gelek divê.
Hê kapê goliktiyê di stûyê wî de ye:
- Bi heman wateyê.
Hê kîrê wî li diriyan neketiye:
- Hê rojên zehmet nedîtine.
Hê mastê serbisîr nexwariye:
- Hê haya wî ji dinyayê nîne; hê tiştek 
nedîtiye.
Ji dûv deveyan hatiye:
- Haya wî ji tiştekî nîne; mirovekî 
nezan e; li çolan mezin bûye.
Ji hesp peya dibe li kerê siwar dibe:
- Rewşa xwe nebaştir dike.

FERHENGA BIWÊJAN

Ji Pirtûka Ferhenga Biwêjan Ya Diyar Bohtî
Hafiz Ahmet Turhalli R-6

Kujerê jin û 
zarokan

Mihemed Seydî R-4

Kurd çeka xwe 
nadin destê kesî

BI AZADIYA RÊBER APO RE WÊ 
ÇARESERÎ Û AŞITÎ PÊK WERE

Silêman Îsa Ehmed diyar kir ku nêrînên Rêber Apo çareseriya herî baş ji bo aloziya li Rojhilata 
Navîn û Tirkiyê ye herwiha kilîta aşitiyê li Îmraliyê ye û wiha got: “Ev zêdetirî 40 salan e ku 
em bi ramanên Rêber Apo dimeşin û me ji bo vê yekê jî berdêlên pir giranbuha dane.”R-4

‘Dîroka dewleta Tirk bi qirkirina 
gelan tijî bûye’

Nivîskar Mihemed Bekir diyar kir ku dewleta Tirk 
a dagirker ne tenê li Rojavayê Kurdistanê, lê li çar 
parçeyên Kurdistanê êrişên qirkirinê didomîne û 
wiha got: “Dîroka dewleta Tirk bi êrişên qirkirinê 
yên li dijî gelê kurd tijî bûye. Ew li ser bingeha 
tunekirina gelan hatiye avakirin.”R-5

‘Siberoja Sûriyê bi destê jinan û sîstema 
Rêveberiya Xweser wê pêk were’

Endama Konseya Hevserokatiyê ya 
PYD’ê Foza Yûsif destnîşan kir ku 
dewleta Tirk a dagirker ji bo ku îradeya 
gel bişkîne destpêkê jin kiriye hedef, 
Ji ber vê yekê divê hemû jin her tim di 
nav danûsitandinê de bin.R-2

‘Ya herî girîng 
yekrêzî û 

hevgirtina gelê 
kurd e’

Dîroknasê kurd Biradost 
Mîtanî diyar kir ku ji 
destpêka hatina rêjîma Baas 
li ser desthilatdariya Sûriyê 
li dijî gelê kurd zordariyeke 
mezin dida meşandin û 
wiha got: “Di vê pêvajoyê 
de ya herî girîng yekrêzî û 
hevgirtina gelê kurd e.”R-3

‘Kujer ne veşartî ne, 
lê tên veşartin’

Rojnamevan, nivîskar û 
edîtorê zimanê Ermenî yê 
rojnameya Agosê Pakrat 
Estûkyan bi bîr xist 
ku kujerên Hrant Dînk 
pir bi plansazî hatine 
erkdarkirin û wiha got; 
“Di çapemeniya alîgir de, 
hewildan hatin kirin ji bo 
ku qetilkirina Hrant Dînk 
rewa bikin.”R-6

Ji çiraxên wêjeya kurdî

Helbestvan Nezhet Sîdo Dengê jinên kurd ên hesreta azadiyê ye. 
Wêjeya Femînîst parçeyek ji nasnameya jinê ye, afirîneriya ku ew 

dinivîse, bi hişmediyek pêşketî, gihîştî û têkiliyên curbecur ên ku şert û 
mercên gihîştine vê afirîneriyê di nava pergala civakê de ji bo îfadekirina 
nasname, hebûn û mijarên wê kontrol dikin, digre ber çavan.R-7

‘Siberoja Sûriyê bi destê jinan û sîstema 
Rêveberiya Xweser wê pêk were’

‘Bi hev re em ê li dijî dagirkeriyê bi ser bikevin’

Endama Konseya Hevserokatiyê ya PYD’ê Foza Yûsif destnîşan kir ku dewleta Tirk a dagirker ji bo ku îradeya gel 
bişkîne destpêkê jin kiriye hedef, Ji ber vê yekê divê hemû jin her tim di nav danûsitandinê de bin û got: “Siberoja 
Sûriyê bi destê jinan û modêla Rêveberiya Xweser ku jin tê de rêveber, têkoşer û siyasetmedar be wê pêkwere.”

Komên cîhadîst ên HTŞ’ê û çeteyên 
dewleta Tirk a dagirker ku 27’ê 
Mijdarê li dijî Helebê destpê kir, bi 
ketina rejîma Baas li Şamê bi en-
cam bû. Dagirkeriya Tirk û çeteyên 
wê di 8’ê Kanûnê de ketin Şamê û 
desthilatdariya xwe ragihandin. Li 
dijî êrişên dewleta Tirk a dagirker, 
şervanên QSD û YPJ’ê berxwe-
daniyek dîrokî raber dikin. Jinên 
ku li dijî êrişên hovane li berxwe 
didin bi biryar in ku destkeftiyên 
Şoreşa Rojava ku bi pêşengtiya 
jinê destpê kir, biparêzin. Her wiha 
di Suriyayeke nû de, pêwîste jin 
jî cihê xwe tê de bigre. Windaki-
rina jin di civakê de, windakirina 
tevahî gel e.
Di derbarê tevlîbûna jin di 
Sûriyayeke demokiratîk de En-
dama Konseya Hevserokatiya 
PYD`ê Foza Yûsif ji Rojnameya 
me re axivî.  
Foza Yûsif di destpêka axaftina 
xwe de wiha got: “Di  7`ê Çileya 
2025`an de komxebatek girêdayî 
jinê hat li darxistin, armanc ji vê 
komxebatê jî ji bo guhertinên dawî 
û geşedanên ku li Suriyê hatin 

çêkirin, di heman demê de sibe-
roja jin di Suriya nû de wê çibe. Di 
rastiya heyî de gelê Sûriyê razî û 
kêfxweş bûn bi helweşîna rêjîma 
desthilatdar a Baas`ê, lê belê ev 
guhertin jî metirsiyek mezin çêkir 
û bi taybet li ser jinê. Di Suriya nû 
de pêwîste jin cihê xwe bigire û 
mafê wê neyê xwarin. Her wiha 
pêwîst e em di avakirina sîstemek 
demokratîk de û hem jî li hember 
nêzîkatiyên paşverû têkoşînek 
mezin bidin. Di heman demê de 
jinên Bakur û Rojhilatê Sûriyê ji 
bo parastina xwe û axa xwe şer 
û pêşengtî kirin. Dewleta Tirk a 
dagirker ji bo ku îradeya gel bişkîne 
destpêkê jin kiriye hedef. Ji ber 
vê yekê divê em hemû jin her di 
nav diyalogan de bin, her nîqaş 
bikin. Divê jin li keda xwe xwedî 
derkeve. Divê jinên xwedî tecrûbe 
û bi hêz cihê xwe di nav Sûriyek nû 
de bigirin, da ku destkeftiyên jin û 
ciwanan biparêzin. Gelê li vir jî tu 
carî piştgiriya xwe ji rêveberiya xwe 
qut nekiriye. Partiyên siyasî xwedî 
helwestin. Bi taybetî pêşengtiya 
jinê di asta herî jor de ye. Niha ji 
her demê zêdetir pêwîstiya me 
bi yekîtî û piştgiriyek  xurt heye.  

Divê em hemû siyasetên li dijî me, 
vala derxin. Divê em ji êrişên hîn 
dijwartir re xwe amade bikin. Ji ber 
ku em baş dizanin çavê dewleta 
Tirk û çeteyên wê, li ser herêma 
me ye. Her wiha dibe ku çeteyên 
DAIŞ’ê xwe ji nû ve ava bike. Ev 
xeterî li ser herêmê heye. Divê em 
di zanebûna van xeteriyan de bin. 
Amedekariya me li hember her 
rewşî heye, em gav paş de navêjin. 
Ev zehmetiyên ku me derbas kir 
ew dê me bibe serkeftinê.”

‘Civaka ku jin dinav de cih ne 
gire ew civak wê seqet be’

Foza destnîşan kir ku rejîma Sûriyê 
ya nû sînordarkirina rola jinan 
dihilbijêre û wiha domand: “Ji bo 
avakirina civakeke adil û wekhev 
rêya yekane ye. Em nikarin tiştê 
li Şamê rû didin paşguh bikin. 
Banga fikrê baviksalarî ya radîkal 
tê kirin. Rejîma Sûriyê ya nû, li 
şûna ku ji tecrubeya Rêveberiya 
Xweser sûdê bigire, dûrxistin û 
sînordarkirina rola jinan hilbijart. 
Mixabin, kesayeta yekemîn a ku 
nûnertiya jinan dike, li dijî zayen-
da xwe axivî û îdia kir ku karê 

jinan mal û mezinkirina zarokan 
e, ev fikrê paşverû, hewldaneke 
bêhêvî ya vegerandina jinan ji 
gera koletiyê û di bin kontrola 
hegemonya baviksalariyê de ye. 
civaka ku jin dinav de cih negire 
ew civak wê seqet û birîndar be. ”

‘Jin rêya her kesî ber bi 
siberojeke baştir ve ronî dike’

Foza Yûsif di berdewamiya axaftina 
xwe de palkişand ser jin û sibe-
roja Suriyê û wiha pê de çû: “Di 
dîroka têkoşîna jinan de tecrubeya 
Rêveberiya Xweser taybet e, ruxmî 
astengî û zehmetiyan bi ser ket 
û jinan di Rêveberiya Xweser de 
isbat kir ku jin dikare rêveberiyê 
bike. Îro li hev kombûna jinan ji 
bona ku di siberoja Sûriyê de jin 
jî bi rengekî çalak cihê xwe big-
re û ezmûnên vê yekê jî di nava 
Sistema Rêveberiya Xweser ku 
jin tê de rêveber, têkoşer û si-
yasetmedare ji bona cîhanê tev 
bûye nimûne. Jinên berxwedêr li 
eniyên parastinê, ji cîhanê re îsbat 
kirin ku jin ne tenê hevala şoreşê 
ye lê pêşenga şoreşê ye jî, rêya 
her kesî ber bi siberojeke baştir 

ve ronî dike û Rêya têkoşînê ber-
dewam e. Jinên sûriyê li herêma 
Bakur û Rojhilatê Sûriyê her tim 
sembola berxwedan û têkoşînê 
ne. Avakirina Sûriya nenavendî, 
azad, wekhev û demokratîk xew-
na jinan e. Em bang li jinan dikin 
ji bo ku em vê armancê bi dest 
bixin û bibin yek û modêleke wiha 
pêşkêş bikin ku nifşên bên li ser 
wê bimeşin.”

‘Avakirina konfederalîzma 
jinan esas e’

Endama Konseya Hevserokatiyê ya 
PYD`ê Foza Yûsif di dawiya axaftina 
xwe de wiha got: “Em ê bi stratejî, 
bi plan û bi zanebûn têkoşîn bi-
kin. Bi taybet jî ji hemû deman 
zêdetir avakirina konfederalîzma 
jinan esas e. Ev çi di asta Rojhilata 
Navîn de be, an jî di asta cîhanê 
de be. Şoreşa jinê rêgeza ku wê 
çawa jiyan bike diyar dike û biryara 
cîhanekê nû nîşan dide.”

Rêveberiya giştî ya Hêzên 
Parastina Civakî ya Qamişlo 
Rebî`a Omer diyar kir ku ji 
tevahiya gel tê xwestin ku 
parastina welatê xwe bike.
 
Ev demeke dirêje, ji ber êrişên 
dewleta Tirk li ser herêma Bakur û 
Rojhilatê Sûriyê, ji milê Rêveberiya 
Xweseriya Demokratîk seferberiya 
giştî ragihandibû, di encamê de 
gelê herêmê bi tevahî pêkhateyên 
xwe tevlî seferberiyê bûn û yekîtiya 
refên xwe ragihandin. Bi alîkariya 
Hêzên Parastina Civakî gel hate 
rêxistin kirin, keç û xort tevlî 
eniyên şer bûn û sîstema Şerê 
Gelê Şoreşgerî dan meşandin. 
Derbarê vê mijarê de rêveberiya 
giştî ya Hêzên Parastina Civakî 
Rebî`a Omer Hesen ji rojnameya 
me re axivî. 
Rêveberiya giştî ya Hêzên Parasti-
na Civakî ya Qamişlo Rebî`a Omer 
Hesen diyar kir ku ji ber êrîşên 
dewleta Tirk û çeteyên wê li ser 
herêma Bakur û Rojhilatê Sûriyê, bi 
taybet li ser pira Qereqozaqê, ben-

dava tişrîn û Minbicê, Rêveberiya 
Xweser seferberiya giştî ragihand 
û wiha got:“ Ji ber vê yekê weke 
Hêzên Prastina Civakî em tevlî 
seferberiyê bûn, gelek keç û xortên 
herêmê jî tevlî me bûn û her kesî 
cihê xwe  di parastina vê xakê girt.”
Rebî`a Omer Hesen bal kişand li ser 
xebatên HPC û domand:“Ji xebatê 
me yê sereke ku sîstema Şerê 
Gelê Şoreşgerî bidin pênasekirin 
ji civakê re, civakê rêxistin bikin, 
perwerdeyên leşkerî, siyasî û fikrî 
bidin da ku mirov zanibe zihniyeta 
xwe pêş bixe, weke HPCMê ev 
xebat me da meşandin û me xwe 
berpirsyar dît.”

‘Dem dema Şerê gelê 
Şoreşgerî ye’

Rebî`a Omer Hesen wiha pê de 
çû:“ Ji ber bûyer û êrişên dagir-
keriya Tirk li ser herêma me, ji 
me tevan tê xwestin ku xaka xwe 
biparêzin û piştgirî bide QSD, YPG 
û YPJ’ê û bi coşeke xurt cihê xwe 
di enya şer de bigrin. Komîteyên ku 
di nava HPC’ê de hatine avakirin 
( tenduristî, çêkirin xwarinê ji bo 

leşkeran, di eniyên şer de çawa 
piştgiriya hevalên xwe bikin, yên 
jinan, komîteya derbasbûna nava 
civakê da ku wan birêxistin bikin û 
komîteya ciwanên HPC), her kesî 
xwe berpirsyar dît ji bo parastina 
welatê xwe. Pêwîstî çêbibe wê 
HPC’ê tevlî şer jî bibe. îro dema 
pêkanîna Şerê gelê Şoreşgerî ye, 
bi hev re xebatê bidin meşandin. 
Roj roja têkoşîn û berxwedanê ye 
eger îro em xwedî li hebûna xwe 
dernekevin, wê derfet nemîne di 
pêşerojê de ji bo bidestxistina 
mafên xwe.”
Rebî`a Omer Hesen bal kişand ser 
şerê taybet û ragihandinê û wiha 
anî ziman:“ Ji bo rê li ber şerê 
taybet û yê ragihandinê bigrin, 
em ketin nava civakê, me civîn 
li dar xistin, ji gel re xeteriya vî 
şerî hate pênasekirin, şîrovekirin 
û hişyarkirin.”

‘Parastin erkê her kesî ye’

Rebî`a Omer Hesen diyar kir ku 
ji dema ragihandina seferberiya 
giştî, hejmareke mezin ji gelê 
herêmê tevlî seferberiyê bûn 

û wiha berdewamî da axaftina 
xwe:“Gelek keç û xort tevlî eniyên 
şer bûn, her kesî naskir ku paras-
tin ne tenê dikeve ser milê hêzên 
QSD û her kesekê ku di vî welatî 
de jiyan dike berpiysarê parastina 
xakê ye. Li pira Qereqozaqê ev 
demeke hêz û gelê me yê têkoşîn û 
berxwedanê di asteke herî bilinde 
de dide meşandin û hemû planên 
dagirkeriya tirk û çeteyên wê vale-
derxstin e. Ji ber ku sîstema şerê 
gelê şoreşgerî hate pêkanîn, erkê 
me ye ku îro em piştgiriya hêzên 
xwe bikin, destek û alîkariyê bidin 
hev, da ku em xwedî li xaka xwe 
derbikevin û nehêlin dijmin îrade 
û vîna me bişkîne û bibin bersiv 
ji bona gelê xwe û destkeftiyên 
xwe biparêzin.”

‘Pêwîstiya bi perwerdeya 
rojane heye’

Rebî`a Omer Hesen wiha 
berdewamî da gotinên xwe:“ 
Pêwîste em rojane xwe perwerde 
bikin, her mirovekî/e perwerdekirî 
dikare civakeke saxlem ava bike û 
perwerde kirin û xwe perwerde-
kirin erkê me tevane. Em derbas 
nava taxan, gel û saziyan dibin, 
perwedeyên fikrî, siyaî, leşkeî 
û çekê didin. Dema em dibêjin 
parastin ne tenê bi çekê dibe, lê 
belê bi hemû rengî perwerde tê 
meşandin. Her kes niha li eniyên 
şer, Ii xalên kontrolê û di taxan de 
parastinê dikin, parastina welat û 
rûmeta xwe dikin, ji bo ku xwedî li 
keda xwe û ya rêbertî derkevin.”
Di dawî de Rebî`a Omer He-
sen bang li tevahî keç û xortên 
herêmê kir ku tevlî hêzên xwe 
bibin û piştgiriyê bidin şervanên 
azadiyê yên ku di çeperên şer de 
têkoşîn û berxwedaneke dîrokî li 
hemberî dagirkeriya tirk û çeteyên 
wê didine meşandin. 

Ji çiraxên wêjeya kurdî

Di rewşên kaosê de girîngiya çandê

Helbestvan Nezhet Sîdo Dengê 
jinên Kurd ên hesreta azadiyê 
Wêjeya femînîst parçeyek ji nas-
nameya jinê ye, afirîneriya ku ew 
dinivîse, bihişmediyek pêşketî û 
gihîştî û têkiliyên curbecur ên 
ku şert û mercên gihîştina vê 
afirîneriyê di nava pergala civakê 
de ji bo îfadekirina nasname, hebûn 
û mijarên wê kontrol dikin, digre 
ber çavan.
Gelê Kurd bi gelek nivîskarên jin 
ên Kurd ên ku di qada wêjeya 
Kurdî de cih digirin tije ye, ku di 
cîhana nivîskarî û helbestê de şo-
peke mezin hiştin, gelek jêhatî û 
afirîner bûn û karîbûn navên xwe 
di nav civaka wêjeyî de bi afirînin.
Di nav wan de helbestvan û 
nivîskara Kurd Nezhet Sîdo jî 
heye ku navê xwe bi tîpên zêrîn 
di cîhana afirînerîyê de bi rûmet 
nivîsandiye.
Helbestvan û nivîskara kurd 
Nezhet Sîdo (Dayika Raman) di 
21/5/1968’an de li gundê Tel He-
beş yê girêdayî bajarê Amûdê yê 
Rojavayê Kurdistanê ji du dê û 
bavên kurd (Îsmaîl Sîdo û Bes-
na Şêx Osman) hatiye dinê û di 
nava malbateke Kurd a welatparêz 

de mezin bûye, ku kevneşopî û 
qanûnên civaka kurdî parastibû, 
ku bi pabendbûna bi urf û edetên 
xwe yên olî û eşîrî û parastina 
nirxên welatparêzî û mîrata gelêrî 
ya resen a kurdî dihate naskirin .
 Dibistana seretayî li gundê xwe 
(Til Hebeş) û ya navîn jî li bajarê 
Amûdê xwendiye, zewaca wê ya zû 
nehişt ku xwendina xwe biqedîne, 
lewra ew bi mezinkirina zarokên 
xwe re mijûl bû, ew dayika pênc 
zarokane (sê keç û du kur).
 Meyla wê ya wêjeyî, hezkirina 
wê ya ji bo nivîsandina noşe û 
helbestan û hewesa  wê ya ji bo 
muzîk û stranbêjiya kurdî di temenê 
xwe yê biçûk de hîn di qonaxa 

dibistana navîn de dest pê kir, 
bi awayekî xwezayî meyla wê li 
ser muzîk û stranbêjiyê hebû, lê 
astengiyên civaka me ya kurdî li 
pêşiya wê bûn kelem nehişt di vî 
warî de bigihêje armancên xwe.
Piştî bûyerên xwînrêj, şerê 
navxweyî û êrîşên terorîstî li Sûriyê, 
di sala 2012’an de ew neçar ma 
ku bi malbata xwe re welatê xwe 
biterikîne, xizmê xwe, hezkiriyên 
xwe û welatê xwe li dû xwe bihêle 
û ber bi Ewropayê ve biçe ji bo 
ku bikarin azadiya xwe û canê 
xwe biparêzin û di dawiyê de 
li Elmanyayê bi cih bûn. Ji nav 
hinavê êş û derdan hêvî çêdibe û 
ji dilê kovaniyê (trajediyê) afirînerî 
çêdibe, li welatên biyanî, ji malbat 
û warê xwe dûr, hesret û bêrîkirina 
xaka welat wê ber xwe ve dikişîne, 
vê yekê deriyên afirîneriyê ji wê 
re vekir ku bi coşeke mezin biçe 
ser rêyên helbest û wêjeyê.
Wê dest bi xwendinê kir û bi 
xwendina pirtûkên dîrokî, siyasî 
û wêjeyî re nivîsarên bi zimanê 
erebî dinivîsand, wê demê biryar 
da ku hînî nivîsandina bi zimanê 
dayika xwe bibe, lê ne hêsan 
bû lê wê kir û di dawiyê de fêrî 
nivîsandina bi zimanê xwe bû û 
dest bi nivîsandina helbestan bi 

zimanê kurdî kir.
Wê gelek bawernameyên  pesin-
dan û afirîneriyê wergirtine.
 Jiyana wê ya nû ya li Ewropayê hişt 
ku ew fêrî serpêhatiyên helbestvan 
û nivîskarên li dervî welat bibe.
 Wê di rêvebirina gelek yaneyên 
(forumên) wêjeyî de cî girtiye û 
xebitî ye.
 Nezhet Sîdo helbestvana kurd a 
afirîner e, xwedana gotinên xweş 
û hesteke nazik, di tariyê de dika-
re peyvan bike çiraxên ronahiyê 
û dikare bi tîpên xwe yên xwe-
şik gelek wateyên hêja xêz bike, 
hemû peyvên pesindariyê layîqê 
wê ne, di her helbest û malika ku 
vedihûne rihê wê yê afirînerî yê 
têde diyar dibe.
Helbest û nivîsên wê pestînên 
rastego û hêvîyên rast û hezkiri-
na rasteqîn a ji bo welat bûn, wê 
gelek helbest li ser evîna welat û 
hesreta warê bav û kalan, li ser 
azadî û wekheviyê, li ser bedewiya 
xwezaya Kurdistanê, li ser evîn û 
jinan, li ser lehengên Kurdistanê û 
şehîdên azadiyê nivîsandine. Ew 
bi nivîsandina helbestên xwe bi 
şêweyek kevneşopî (klasîk), hev-
seng û rêzbend bi rîtmeke xweş 
û muzîkek şîrîn navdare.
Helbestvana Kurd Nezhet Sîdo 

gelek helbest û nivîsên bi Erebî 
û Kurdî di rojname û kovarên 
elektronîk û çapkirî de weşandine. 
Ji berhemên wê yên wêjeyî û çandî 
heta niha du dîwanên helbestan 
hatine çapkirin:
 1-Dîwana yekem a bi navê” Deryak 
ji Derdan” bi zimanê Kurdî ye, ji 
çend helbestan pêk tê, di 2023’an 
de  hatiye çap kirin.
 2-Pir tûka duyem bi navê 
“Şeperzeyîyên xerîbiyê” bi zimanê 
erebî ye, ew ji çend helbest û 
serpêhatiyên wê yên destpêkê 
pêk tê, ku di sala 2023’an de ha-
tiye çapkirin.
Nezhet Sîdo helbestvanek afirîner 
û cudareng e ku bi her gava ku 
tavêje di cîhana afirînerîyê de 
cûdahiyek çêdike, di her warê ku 
dimeşe wêneyekî îlhamê xêz dike 
û li ser her rêyek ku li ser dimeşe 
şopa nûjeniyê dihêle.
 Ew niha tevî hevjîn û zarokên xwe 
li Almanyayê dijî û ji bo amadekirin 
û weşandina pirtûka xwe ya sêyem, 
ku dîwaneke helbestan e bi zimanê 
kurdî ya bi navê (Vedenga dilan) 
dixebite. Ez di karê wê yê wêjeyî 
û çandî de serkeftin, afirandêrî û 
geşbûna zêdetir dixwazim.

Di rastiya xwe de dîroka mirovahiyê 
û şaristaniyê beriya her tiştî dîroka 
çandê ye. Ji ber vê yekê, der-
ketin ango rizgariya civakê ya ji 
vê pêvajoya kaotîk ne vala ye ku 
faktora çandî weke faktoreke girîng 
û bingehîn xuya dike
Ev rastiyeke ku hema bêje ji aliyê 
her kesî ve hatiye qebûlkirin ku 
mirovahî di nava qeyraneke civakî 
û şaristaniyê de ye. Ji sedsala 
20’emîn û vir ve lêgerînek heye. 
Em di pêvajoyek kaosê an jî nav-
berek kaosê ku tê pênase kirin 
de dijîn. Nediyariya heyî dibe tay-
betmendiya vê pêvajoya kaotîk û 
diyarker e. Ji ber vê pêvajoya heyî 
dubendî û nakokiya rewşa kaotîk 
û xezaya civakê kûrtir dike. Ev di 
wateya şaristaniyê de xaçerêyek e 
û rûbirûbûna dubendiyê nîşan dide. 
Ya pêwîst ji hevderxistina vê nakokî 
û dubendiyê ye ku li gorî pêdivî û 
hewcehiyê civakê sazkirina jiyana ji 
derveyî şaristaniya kapîtalîst e. Ev 
lêgerîneke li pêşerojê ye. Lêgerîna 
mirovahiyê ye ku pêşeroja xwe ji nû 
ve ava bike ye. Lêgerîna paşerojê, 
di heman demê de tê wateya 
lêgerîna paşerojê jî. Ev lêgerîna 
mirovahiyê ya ber bi koka xwe 
ve, heta kûrahiya herî dûr a kok û 
xwezaya xwe dê nêrîn û feraseteke 
xwe û xweza xwe parêz biafirîne. 
Ji ber ku weke hemû zindiyan, 

mirovahî û şaristanî jî tenê li ser 
koka xwe dikare şîn bibe û jiyaneke 
nû tenê li ser koka xwe ava bike. 
Vedîtina (keşf) şaneyên kok ên di 
warê biyolojiyê de vedîtineke nû 
ye ku vê diyardeyê piştrast dike.
Gelo çima rabirdûyek an jî nasna-
meyek tê xwestin? Dikare were 
gotin ku mirovatî bi qasî ku pêdiviya 
wê bi paşerojê heye, bi dîrok û 
rabirdûyê re jî heye,  bi çand û 
kevneşopiyê jî heye. Heke binge-
hek ango hîmek tune be tu tişt li 
hewa ava nabe. Lewma jî heke 
jiyaneka tê xwestin bê avakirin 
pêwîst e paşeroj jê re bibe hîm û 
bingeh. Baş e ev paşeroj çi ye? 
Nirxên vê jiyana li paş maye çi ne? 
Tişta ku ev jiyana civakî daye ava-
kirin çi ye? Bêşik ev çand bi xwe 
ye; Cerebeyên çandî yên civakî 
tecrubeyên çandî û mîrata ber-
hevkirina civakan e. Di rastiya xwe 
de dîroka mirovahiyê û şaristaniyê 
beriya her tiştî dîroka çandê ye. Ji 
ber vê yekê, derketin ango rizgari-
ya civakê ya ji vê pêvajoya kaotîk 
ne vala ye ku faktora çandî weke 
faktoreke girîng û bingehîn xuya 
dike. Ji ber vê yekê, ger hûn bala 
xwe bidinê, qada çandî her dem 
bûye qada têkoşîn û pevçûnê.
Ji bo mijar bi zelalî were fêhmkirin 
pêwîstî bi lêhûrbûneke kêrhatî 
heye. Em ji bîr nekin ku çand di 
her qonaxa pêvajoya dîrokî de û 
di her qada jiyana civakî de îfade 

û daderiya manewiyata mirov bi 
xwe ye. Awayê ku mirov xwe 
diafirîne û hildiberîne ye. Hebûn 
û hilberîna çandê, îfadeya hebûn 
û nasnameya mirov û civakê ye. 
Dema em bala xwe didin dîrokê, 
bi hêsanî xuya dibe ku hin civak 
û netewe bi hilberîna xwe çand 
û nasnameya xwe ava kirin e, hin 
serdestan jî bi zordariya xwe nav û 
nasnameya xwe ava kirine. Ev rastî 
dihêle ku em aliyên birdozî, siyasî 
û civakî yên çandê û cudahiya ku 
di navbera civak û serdestiyê de 
baştirîn fêhm bikin. Lewra çand jî 
îfadeya civakî û siyasî ya civakekê 
ye. Lewma jî dibe qadeke têkoşînê 
ya li dijî her cure êrîşên tunekirinê. 
Ev rastiyeke ku li dijî feraseta qirker 
a serdestiyê, têkoşîna mirovahiyê 
ya ji bo diyarkirina pêşeroja xwe ye. 
Hemû qirkirinên çandî û mînakên 
pişaftina çandî yên hovane ku di 
dîrokê de pêk hatine, hin gelên bin-
dest û civakên bêparastin, lewaz, 
ku gelek caran di bin çavê hemû 
cîhana ku jê re dibêjin “medenî” 
hatine tunekirin; Rewşa nebaş a 
sermayeyên çandî yên ku hatine 
talankirin û bi rastî ji dîrokê ha-
tine paqijkirin, delîlek aşkera ye 
ku qada çanda têkoşînê ya dijwar 
çi ye.
Rejîmên zordar, dewletên totalîter 
ên faşîst li dijî çandê qirkirineke 
dijwar pêş dixin. Lê li aliyê din 
jî civaka xwe zanî, nirx û çanda 

xwe zanî li dijî zordariya desthi-
latan têdikoşin. Her ku karakterê 
zordar ên rejîman zêde dibe, dij-
minatiya çandê ji aliyê wan ve tê 
nîşandan. Civaknas, dîrokzan û 
ramyarê navdar Immanuel Wallers-
tein di mînaka rejîma Naziyan de 
balê dikişîne ser vê diyardeyê ev 
çavdêriya balkêş dike: “Rêberên 
Naziyan digotin, ‘Dema ku ez peyva 
çandê dibihîzim, ez li çeka xwe 
digerim.’ Hîn jî yên ku çekên wan 
hene û bi vî awayî tevdigerin hene.”
Di rastiya xwe de dijminatiya 
çandê, bêtehamuliyeke mezin a 
kes, desthilat û hêzên totalîter ên 
faşîzan e. Armanc ew e ku çandê 
tune bikin. Lê bêguman gelê kurd 
herî baş dikare vê rewşa dij-çandî, 
înkar, heta pişaftin û qirkirinên ku di 
dîrokê de gelek mînakên wê hene 
ku herî zêde jê bi bandor bûye û 
pêre rû bi rû maye, fêm bike. Di 
dîrokê de kêm mirov û civak hene 
ku bi qasî çanda kurdan hatine 
qirkirin, înkarkirin û talankirin hene 
û ev pêkanîn îro jî berdewam dikin. 

Ji ber vê yekê divê ji aliyê gelê 
kurd ve neyê jibîrkirin ku parastina 
hebûna xwe ya çandî, naskirina 
mîrate û nirxên xwe yên çandî 
jiyanî ye.
Belê ev pêvajoyên bi vî rengî yên 
kaotîk tîştekî bi me dide fêhmkirin; 
ev pêvajoyên kaotîk ne pêvajoyên 
bêdengiyê û teslîmiyetê ne, 
berovajî wê divê têkoşîn û çalakiya 
herî xurt bê nîşandan û xebatên 
kolektîf bê zêdekirin. Di vê têkoşînê 
de desthilatdar, dixwazin çand jî 
weke her carê di destê wan de bibe 
çek û wekî şûr li dijî xwediyên wê 
çandê yên eslî bi kar bînin. Di vê 
rewşê de, bêçaretî, serî tewandin 
nabe û her wiha nabe ku mirov 
li kêleka serdestan bisekine û li 
hovîtiya wan temaşe bikin; berx-
wedan, parastina çanda xwe, di 
dema pêwîst de veguherîna şûrê 
du devî û li dijî desthilatdaran, di 
vî şerî de cihekî bi rûmet girtin 
e. Ji vê pêvajoyên kaotîk rizgarî 
encax di encama têkoşîneke wiha 
de pêkan e.

Lîloz Hisên/Qamişlo

Navenda Nûçeyan

Navenda Nûçeyan

Can Yûsif

‘Kujer ne veşartî ne, lê tên veşartin’

Biryara Yekîtiya esnafan ew e ku xaniyên 
kirê li gorî odeyan be

Rojnamevan, nivîskar û edîtorê zimanê Ermenî yê rojnameya Agosê Pakrat Estûkyan bi bîr xist ku kujerên 
Hrant Dînk pir bi plansazî hatine erkdarkirin û wiha got; “Di çapemeniya alîgir de, hewildan hatin kirin 
ji bo ku qetilkirina Hrant Dînk rewa bikin.”

Damezirîner û Rêveberê  Giştî yê Roj-
nameya Agosê, rojnamevanê Ermenî 
Hrant Dînk ku di 19’ê Çileya 2007’an 
de ji aliyê kujerên girêdayî dewleta 
Tirk ya dagirker ve hat qetilkirin, di 
18’emîn salvegera wefata Hrant Dînk 
de hîn kujerên Hrant Dink li derve 
ne. Du sûcê Hrant Dink hebûn, yek 
Ermenî bû, duyemîn rastî dinivîsandin
Di derbarê xebatên rojnamevanî û 
qetilkirina Rojnemavan û Rêvebirê 
rojnameya Agosê Hrant Dînk de, 
hempişeyê  wî, edîtorê rûpela beşa 
zimanê Ermenî û  Nivîskar Pakrat 
Estûkyan, ji rojnameya me re axivî .

‘Agos ji bo bersivdayîna 
dezenformasyonê hate 

damezrandin’

Pakrat Estûkyan di derheqê jiyana 
Hrant Dînk ya pêşxistina çapemenî 
û ragihandina azad de, diyarkir ku 
armanc girtina Hrant ji ber rastî 
nîvisandin bû û wisa dest bi axaf-
tina xwe kir: “Zivirîna Hrant Dînk ji 
rojnamegeriyê re bi gotina ‘mafê 
bersivdayînê’ an ‘pêdiviya bersivê’ 
tê ravekirin.  Di salên beriya damez-
randina rojnameya Agosê de nas-
nameya ermenî bi taybetî di warê 
medyayê de veguherî nefretê. Di 
dîroka komarê de zextek hebû ku 
berê belkî bi şiddetekê kêmtir ber-
dewam kir.  Axaftina nefretê ya ku 
li dijî gelên ne-misilman ên welêt 
di avakirina netewî de hatî çêkirin, 

ji bo kesên ku li paş xwe mane bi 
hev re bihêlin, hate bikar anîn.  Kîjan 
netew çi dibe bila bibe, her kesê 
ku digot ”ez tirk im” wek perçeyek 
wî netewê dihat hesibandin.  Di 50 
salên piştî damezrandina komarê 
de, ji bo ku hindikahiyên ku nikarin 
di welêt bên bişaftin, bi darê zorê 
bên tûnekirin û bi derxistina zagonên 
cudaxwaz wan ji holê rakin, siyaset 
hatin meşandin.  Gelek xizmetên 
leşkerî, Baca Dewlemendiyê, Trak-
ya û Komkujiyên 6-7 Îlonê hwd. 
Wan kevirên bingehîn ên polîtîkaya 
dewletê ya demdirêj sererast kirin. 
Darbeya leşkerî a 12’ê îlonê pêk 
hatî, bi taybetî li hemberî ASALA û 
tevgera PKK’ê, hewl da ku kîna Er-
meniyan hîn zêdetir gur bike. Li dijî 
bomberdûmana dezenformasyonê ya 
ku bi vê armancê dihat kirin, dengê 
civaka ermeniyên hatine pişaftin ti 
carî derneket.  Sedema ku Hrant 
Dînk rojnameyek derxist jî ew bû 
ku xwest valahiya di vî warî de tije 
bike û vê nerazîbûnê bîne ziman.”

 ‘Yên ku plansaziya kuştinê 
meşandine ber bi çavin’

Pakrat da diyarkirin ku ji bona ar-
mancgirtina û qetilkirina pêşengên 
civakê û endamên ragihandina 
dengê rastiyê pir bi zanebûn tên 
plansazîkirin û axaftina xwe wisa 
berdewam kir: “Eşkere bû ku ji bo 
têkoşîna li dijî polîtîkayên hilweşan-
din û bêbandorkirina hindikayiyan 
ku hikûmetên komarparêz bi salan 

bi awayekî sîstematîk dimeşandin, 
dê berdêlek bê dayîn.  Berhevkirina 
ku yek ji wezîrên berê yên karên 
hundir Mehmet Agar bikar aniye, 
bûye parçeyek ji wêjeya siyasî ya 
Tirkiyeyê. Nivîs û gotinên Hrant 
Dînk ên di bernameyên xwe yên 
televîzyonê de ji aliyê kesên ku xwe 
ji mayîndebûna dewletê berpirsyar 
didîtin, weke rakirina ‘kuna di dîwêr’ 
de hat şîrovekirin. Dema ku em li 
dîroka nêz a Tirkiyeyê dinêrin, em 
rastî gelek mînakên bêhejmar tên ku 
pêşî li hember bilindkirina dengên 
dijber an jî dengên dilgiran kampan-
yayek bêbextî û rûreşiyê dimeşînin 
û dû re jî kesên armanc hatine girtin 
ji holê tên radikin.  Di lîsteya ku ji 
Sabahattîn Alî bigire heta Tahîr Elçî 
yek ji lingên bingehîn Hrant Dînk bû.  
Ev cure operasyonan hewl didin bi 
‘avahiyeke dewleta kûr’ a ku ravekirin 
û pênaseya wê ne zelal e, hinekî jî 
ji bo çavdêriya desthilatdaran were 
ravekirin.  Lê hêmanên ku binesazi-
ya qetilkirina Hrant Dînk ava kirine, 
wek daraz, MÎT, Serfermandariya 
Giştî û bi taybetî jî çapemenîya alîgir 
rista xuyaye, li ser rûyê erdê û li ber 
çavan in “.

‘Tûndiya bêsînor a serdestan’

Estûkyan tûndî û gefên li rojnemava-
nan û dengê rastiyê şermezar kir û 
di salvegera qetilkirina rojnamevan 
Hrant Dînk de, hemû şehîdên Ra-
gihandina Azad bibîranî û axaftina 
xwe wiha qedand:  “Hişmendiya ku 

Hrant qetil kir, şêwazeke hebûnê ya 
netewperest nûnertiyê dike ku li dijî 
nêrînên cuda bi fikir û gotinan tevdi-
gere. Serpêhatiya mijara gotinê gav 
bi gav, bi salan, bi lehengiyeke ku ji 
dibistana seretayî dest pê dike, tê 
afirandin. Desthiltar ji bo perestina 
tundiyê, berî her tiştî axaftina “Her 
kes dijminê me ye.” Bikar tînin.
Lêbelê, rastiyek hêsan heye. Desthi-
latdar, yên ku li Tirkiyeyê û li cîhanê 
sermayeyên mezin di destê wan de 
ne, hemû yekbûnekê pêk tînin. Li 
herêmên ku berjewendiyên wan li hev 
dikevin dibin dijmin û li herêmên ku di-
kevin hev de, ew dibin dost. Ew dudilî 
nabin ku bikaranîna dewlemendiyên 
binerd û jorîn û çavkaniyên xwezayî 
yên dewleta ku serdest in, bixin ser 
maseya danûstandinê. Cewhera wan 
ew e ku mirovan li hember hev şer 
bikin û ji bo parastina hêza xwe bi 
derxistina dubendiyên olî û etnîkî 
şer çêkin. Eşkere ye ku xebatkarên 
çapemeniyê jî wê para xwe ji vê şîdeta 
bê sînor bistînin. 
Ji ber vê yekê her sal li welatên 
cuda yên cîhanê û li bajarên cuda 
yên Tirkiyeyê bîranînên Hrant Dînk 
tên lidarxistin û kesên di rêya aştiya 
cîhanî de têkoşiyane tên bibîranîn.”

Hevseroka Yekîtiya esnafan a Bakur 
û Rojhilatê Sûriyê Henîfa Mihemed 
diyar kir ku ji ber rewşa ku niha 
herêma Bakur û Rojhilatê Sûriyê tê 
re derbas dibe rewşeke zehmete û 
got: “Me biryar da ku kiriya xaniyan 
li gorî odeyan be û her odeyek bi 
10 dolaran be.”

Bi destpêka alûziya Sûriyê re gelê 
herêmên Heleb û Laziqiyê ji ber rewşa 
şer berê xwe dane herêma Bakur û 
Rojhilatê Sûriyê. Ji ber hatina xelkên 
wan herêman alûziya li herêmê der-

ket. Herwiha sedema vê alûziyê jî 
buhabûna kiriya xaniyan li herêmên 
Rêveberiya Xweser zêdebû.
Di derbarê biryara ku hatî dayîn û 
buhabûna kiriya xaniyan de Hev-
seroka Yekêtiya esnafan a Bakur û 
Rojhilatê Sûriyê Henîfa Mihmed ji 
Rojnameya me re axivî.

‘Armanca me alîkariya gel e’

Henîfa Mihemed anî ziman ku Bakur 
û Rojhilatê Sûriyê bi giştî di rewşeke 
zehmete re derbas dibe û wiha got: 
“ Di dema niha de rewşa welatiyan 
a aborî gelekî zehmete û bi taybet 
rewşa gelê me yê Şehbayê û Tilrifetê. 
Herwiha di vê demê de kiriya xaniyan 
buhaye û xwediyê xaniyan li gorî xwe 
xaniyan didin kirê, em weke Yekêtiya 
esnafan a Bakur û Rojhilatê Sûriyê  
ketin nava liv û tevgerê de, herwiha 
em bi şaredariyan re kordînasyon 
(tensîq) danî li ser asta Bakur û 
Rojhilatê Sûriyê bigiştî. Ji ber ku bajar 
bi aliyê avahî ve girêdayî şaredariyê 
ye û ev kordînasyon(tensîq) ji bo ki-

riya xaniyan werê diyar kirin û em 
bi her du aliyan re bûn alîkar hem 
xwediyê xaniyan û hem jî kesên ku 
xanî kirê dikin.” 

‘Kiriya xaniyan li gorî odeyan ne’

Henîfa Mihmed da zanîn ku li gorî 
Yêkîtiya esnafan kiriya odeyekê bi 
10 dolran hatiye diyar kirin û wiha 
got: “ kiriya xaniyan li gorî odeyan ne 
û di heman demê de herêm jî hatin 
diyar kirin. Ji ber ku her herêmek ji 
hev cuda ye û herêmên ku nêzî bazar 
bin kiriya xaniyan bi 15’dolaran hatiye 
qeyîd kirin û ji aliyê şaredariyê ve 
hate kordînasyon (tensîq) girêdayî vê 
yekê hate kirin. Herwiha biryar li ser 
asta Bakur û Rojhilatê Sûriyê hate 
derxistin, lê mixabin ev biryar li hin 
cihan pêk nehat. Xwediyê xaniyan 
li gorî xwe kiriya xaniyan ji kesê ku 
xanî kirê dike distîne û ji bona vê 
yekê pêwîste şaredarî û komîn bi vî 
karî rabin. Di serî de ji ber ku  kiriya 
xaniyan girêdayî komînê ye û pêwîste 
ku ew bi vî karî rabe. 

‘Pêwîste her saziyeke bi erkê 
xwe rabe’

Hevseroka Yekêtiya esnafan a Bakur û 
Rojhilatê Sûriyê Henîfa Mihmed eşker 
kir ji ber ku kesê xanî kirê dike neçare 
û pêwîstiya wî heye, xwediyê xanî jî 
bi nirxekî pir buha xanî dide kirê û 
wiha bi dawî kir: “ Xwediyê xaniyan 
belge peyîmanekî ji derve çêdikin û 
li gorî xwe kirê ji kesê ku xanî kêrê 
dikin distînin. Herwiha ev rewş dikeve 
li ser milê komînê û pîwîste komîn 
agahiyê bidin yekêtiya esnafan ji bo 
ku li sere vê yekê were seknandin 
û ev rewş were şopandin. Pêwîste 
şaredarî û komîn bi karê xwe rabin 
û nehêlên ku tevlîkevî çêbe, ji ber ku 
her kes bi karê xwe rade û tevlîhevî 
li nava civakê de çênebe. Banga min 
ji civakê bi giştî re heye ku piştgiriya 
hêza xwe QSD’ ê bikin û ji bo civaka 
birêxistin kirî were avakirin pêwîste 
her saziyekê bi erkê xwe rabe.”   

‘Ya herî girîng yekrêzî û hevgirtina gelê kurd e’
Dîroknasê kurd Biradost Mîtanî diyar kir ku ji destpêka hatina rêjîma Baas li ser desthilatdariya Sûriyê li dijî gelê kurd 
zordariyeke mezin dida meşandin û wiha got: “Di vê pêvajoyê de ya herî girîng yekrêzî û hevgirtina gelê kurd e.”

Di derbarê rewşa Sûrî piştî 
ketina rêjîm Baas û erkê ku 
dikeve li ser milê rewşenbîran 
de dîroknas Biradost Mîtanî 
persiva pirsên Rojnameya me 
dan, hevpeyvîn wiha bû:
 
-Bi êrişa HTŞ’ê li ser Heleb û 
destpêka ketina rêjîma Bees li 
Sûriyê guhertineke bingehîn li 
Sûriyê çêbû, hûn vê guhertinê 
çawa dinirxînin?

 Ji roja ku me çavên xwe li jiyanê 
vekir em dibin desthilatdariya 
rêjîma Baas de bûn û em li ben-
da rojekî bû ku azadî were, bi 
rastî dema ku ev rêjîma sitemkar 
ya ku li ser destê komek kes 
hatibû avakirin û ev welat bi 
rêvedibir. Dema ket dilxweşî û 
dilgeşiyek bi me re çêbû bêyî ku 
em bihizirin wê şûna wê çawa 
bê. Ji sala 2011’an ve gelê kurd 
li Rojavayê Kurdistanê bi saya 
Rêveberiya Xweser û hêzên 
berxwedêr YPG, YPJ û QSD’ê 
azad jiyan dikirin. Ev 14 sal bû ku 
em ji sîstema qirêj rizgar bûbûn. 
Niha jî ew rêjîm çû û li şûna 
wê HTŞ’ê cih wê girt, em ketin 
qonaxeke nû de ku wê nexşa 
siyasî û ya erdingarî di Sûriyê 
de were guhertin. Ev 14 sal bû 
ku Sûrî di şer, kuştin, koçberî û 
talankirinê re derbas dibû. Her 
kes li hêviya sîstemekî bû ku 
rewşê baş bike, lê di 11 rojan 
de HTŞ’ê ji Idlib derket û berê 
xwe da paytexta Sûrî. Rêjîma 
Baas têk bir lê dîsa ne aramî û 
ne zelaliyek di vê guhertinê de 
heye. Dema ku ev sîstem hat 
tiştên nû bixwe re anîn wek; 
serî li komên çekdar yên ku bi 
navê artêşa azad dihatin naskirin 
û girêdayî artêşa dewleta Tirk 
bûn hat berdan û bi alîkariya 
dewleta Tirk ji şûna ku bi HTŞ’ê 
re di Şamê de bibe hevekar û 
nîqaş li ser hikûmetek veguheztî 
demokrat bikin, berê xwe dan 
cihên Rêvebriya Xweser û bi 
rengekî hovane bi tang û to-
pan êrîş kirin. Di encamê de 
talan kirin û dagirkeriyeke nû 
peyda kir.
Gelên ku bi demokratî jiyan diki-
rin, Til Rifet, Şehba û Minbic da-
girkirin û komkujî li ser wan pêk 
anîn, her wiha dema HTŞ’ê ket 
Sûrî de gelek kesan hêviyên xwe 

pêve girêdan û hemû dewletên 
derdorê destek danê. Tevî ku 
ew di nav lîsteya Terorê de ye 
jî, lê dîsa jî peywendî pêre kirin 
û serlêdana wan kirin û heta 
roja îro jî gelek hêviyên xwe 
pêve girêdane û tevî ku bi riya 
wan hatiye û gihaye vê astê. Gel 
dikevin lêpirsînê de ku çawa di 
demek wiha kin de karî rêjîma 
ku Îran û Rûsiya li pişta wê bûn 
û têk bibe. Ji ber vê yekê her 
kes dizane ku Emerîka û Israîl 
li pişta HTŞ’ê ne û pêre pey-
man îmze kirine. Dema HTŞ’ê 
gihişt Şamê gel kêfxweş bû ku 
rêjîma sitemkar çû, lê niha hewil 
didin ku hikûmeteke bajarvanî 
û ne rê olî avabikin. Dema ku 
hikûmeteke veguheztinê avaki-
rin, bang li gelên ku berxwedanî 
kirine û xwedî hişmendiyeke 
paqij nekir mîna gelên Siwêda, 
Deri’a û pêkhateyên Rêveberiya 
Xweser yên ku îro xwedî piro-
jeyeke demokratîke. Tevî wilo 
jî Ehmed Elşeri bang dike ku 
wê artêşeke Sûrî avabike bêyî 
van deveran, dema artêş were 
avakirinê wê qelis bibe. Lê mi-
xabin tenê bang li komên çete 
kirin da ku artêşê avabike. Ev 
yek ne rehetiyek û ne aramiyekî 
bi gel re çêdike ku armanca 
van kesên ku hatine li ser hi-
kum nepaqijin û gelek dewlet 
mûdaxele dikin wek dewleta 
Tirk û çeteyên wê, bi armanca 
xirab kirin û wêrankirina bajare 
û sîstema Rêveberiya Xweser 
hilweşînin.

-Dagirkeriya Tirk xwest sûdê 
ji vê rewşê bigre û li Şehba, 
Minbic û Êyn Îsa li ser gel 
komkujî pêk anîn hûn kiryarên 
dagirkeriyê û pilanên wê çawa 
şîrove dikin?

Dijminatiya dewleta Tirk ji gelê 
kurd re bi mîsaqa milî ve girêdayî 
ye û bi dewleta Osmanî ve. Her 
wiha ev 14 sal bûn ku dewleta 
Tirk dixwest Sûrî dagir bike û 
bi ser nediket. Hîn di destpêka 
ketina rêjîma Baas de bû Erdo-

gan digot ku wê di mizgefta El 
Umewî de wê mij bike, mebesta 
wî ne azadî û demokratiya gelê 
Sûriye, berûvajî wê mebesta wî 
dagirkirina xaka Sûriyê ye. Ji 
ber 30 melyon kurd li Bakurê 
Kurdistanê hene, li kîjan alî zadi-
ya gelê kurd çêbibe wê bandor li 
wî alî jî bibe. Lewma dema dibîne 
ku îro roj guhertin di Sûriyê 
de heya û dem dema Netewa 
kurd ku azad bibe. Li Başûrê 
Kurdistanê jî heya astekî gelê 
kurd azad bûn û dewleta Tirk 
nikarîbû wê azadiyê rawestîne, 
ji ber vê yekê bi hemû hêza 
xwe êrişî gêrîlayên azadiyê dike, 
da ku destkeftiyên mezin ên 
netewî li Başûrê Kurdistanê 
çênebin. Lewma nahêlin ev 
yek li Rojavayê Kurdistanê jî 
çêbibe.
Bi hemû hêza xwe ya leşkerî 
û siyasî berê xwe daye Sûrî û 
li dijî neteweya Kurd şer dike. 
Beriya rêjîma Baas bikeve jî ge-
lek hevdîtinên xwe pêre çêdikir, 
da ku Rêveberiya xweser dûrî 
vê yekê bixin û neteweya kurdî 
bê par bihêlin. Dema ku rêjîm 
hilweşiya jî carek din berê xwe 
da Sûrî ji ber ku dizane wê ji bo 
kurda wê tiştek pêk were, niha 
jî bi tiştên heyî û neyî, her du 
rojan berpirsiyar û wezîrên xwe 
rêdike Sûrî û bi HTŞ’ê re kar û 
xebatê dikin. Di heman demê 
de şert û mercan datînin ku 
pêwîste çekdarên kurd çekên 
xwe deynin yan jî em ê wan û 
çêkên wan binax bikin. Her wiha 
xwe dighîne hemû welatan da ku 

careke din dîrok û nasnameya 
kurdan binpê bikin. Lê Siyaseta 
ku îro em dibînin cûdaye, her 
kes dewleta Tirk hişyar dike ku 
wê qedexekirinê deynin ser wê 
dema ku ew şerê birayên me 
yên kurd bikin. Her wiha gelek 
welatên jiderve jî helwestên xwe 
li dijî dewleta Tirk nîşan dan 
ku pêwîste nema şerê kurdan 
bike ji ber ku kurd bûne faktorê 
aramî û ewlehiyê.

-Girîngiya hevrêziya kurdî 
ji bo pêşeroja Sûriyê û erkê 
ku dikeve ser milê rewşenbîr 
û nivîskaran ji bo yekîtî pêk 
were çiye?

 Ji destpêka şoreşa 19’ê Tîrmehê 
ve hewildanên yekîtiyê di nav 
kurdan de çêdibin, lê mixabin 
ew hewldan tu encam bidest 
nexistin. Gelek beş hene navê 
yekîtiyê li xwe dikin lê xwe ji 
xizmet, kar û xebatên civakê dûr 
dixin. Ji ber ku kesê bixwazê ji 
bo xwe û neteweya xwe pêwîste 
ji xwe destpê bike. Heger yek 
rêzî çêbibe wê gelek pirsgirêk 
çareser bibin û dijmin jî wê ni-
karibe hêza me têk bibe. Lê îro 
roj baweriya min heye ku wê 
hikumeta Şamê a demikî wê 
bang li kurdan bike. Di heman 
demê de ku bang li kurdan ne-
kir jî, em dîsa hene û em lezê 
nakin. Çawa ku hin ji kurdan 
bezîn û çûn Şamê, hevdîtin 
çêkirin û guh nedan mala kurd. 
Lê Rêveberiya Xweser xwedî 
hêz û pirojeye herkes dixwaze 

destekê bide wan. Herwiha ya 
herî girîng ji bo me ew e ku hêz 
û hevgirtina me mezintir bibe 
û helwesta me bi encam be. 
Ev nakokiyên ku di nav kurdan 
de heyî jî nakokiyên çêkirîne û 
nekûrin. Ev mercên ku çêdibin jî 
hemû mihane û hêncetin, ji ber 
ku yê bixwazî be yekîtiyê bike 
destpêkê divê bawerî û dilso-
ziya wî bi yekîtiyê were. Heya 
ku ev yekîtî pêk were pêwîst 
nake berjewendiyên kesayetî 
têde hebin. 
Di heman demê de ji destpêka 
şoreşa 19’ê Tîrmehê ve em erkê 
rewşenbîran didin xuyanîkirin û 
me gelek gazin ji rewşenbîran 
jî kirin ji ber ku xwe didin alîkî 
ji xebatê, yan jî hin rewşenbîr 
hebûn ku diketin dibin baskên 
hişmendiya çewt de. Me him hel-
best û him jî gotar dinivîsandin li 
ser erkê rewşenbîran ku pêwîste 
kurdperwer bin. Lê bi demê 
re şiyar bûnek bi wan re çêbû 
û kêm ji wan dûrî dozê mane. 
Di heman demê de hewildan 
jî tên kirin bi riya gotar, çîrok, 
şevbûhêrik û semîneran re ku 
bang li yekrêziya kurdan dikin 
û zextê li wan kesên siyaset-
medar dike ku xwedî çandeke 
kilasîkin. Pêwîste dîroknas di 
nivîsên xwe de yekîtiyê zelal 
bike û xirabiyên yekîtiyê werin 
xuyanî kirin. Her wiha ji hemû 
gelê kurd berxwedanî tê xwes-
tin, divê çand, nivîs, pênûs û 
hişmendiya me bikeve dibin 
xizmeta doza me de.

Kujerê jin û 
zarokan

Hafiz Ahmet Turhalli 

Dewleta Tirka hov, piştî têkçuna 
Beşar Esed, li dijî Kurdan êrîşên 
xwe dijwartir û girantir kirin. Weke 
ji Ereba fêr buye û di dîroka xwe-
ya xwînrêtiyê her dem pêk aniye 
“El Fursetû Xenîmetun”. Firsend 
xenîmete, lewre Esed têkçû û ezê 
Kurdên ku hêza wan têrê nake, ji 
holê rabikim. Dewleta Tirk li ber 
çavên cîhanê mirovên sivîl û bê 
guneh bi frokeyên şer dikuje.
Piştî reva Beşar, berê xwe û çeteyên 
xweyê dizê mirîşkan, dan ser cîh 
û warên Kurdan. Til Rifet û Şehba 
kû niştecîhên wî penaberên Efrîna 
brîndar bun, carekî dinê kuştin û 
malwêranî li ser wan penaberan ferz 
kirin. Kurdan wek her carî xwestin 
bê xwîn çareserî li ser xaka Surî pêş 
bikeve. Lê Kujerê Kurd yê sereke 
dewleta xwînmij û qirker, diranê 
xwe lihev seqandin, kuştin û şer li 
ser Kurdan ferz kirin. 
Em îro dibînin ev zêdetirî mehekiyê 
kû bi hemû hêza xwe li dijî Kurdan 
ketiye nava liv û tevgerê. Çete û 
dewleta Tirk, li ber bendava Tişrînê 
bi destwerdana QSD hatin seknandin 
û xuyaye rewşa wan jî nebaşe. Ha-
kan Fîdanê kurmê darê, ketiye nav 
liv û tevgerê, li çar hêlê dinyayê di-
gere û dibêje: Hawar; alîkar û hevka-
riya me bikin, em Kurdan têk bibin, 
hûn çi bixwazin emê pêk bînin. Ji bo 
Kurd werin tune kirin, hemû derfetên 
xwe bikar tînin û anîne. Tiştê xuya 
dike, dewleta hov, li hemû cîhanê ba-
weriya xwe wenda kiriye. Tu dewlet 
bi sîyaseta wan û peymanên wan 
nebawerin. Di nav xwede jî aboriya 
wê gellekî qels buye, qelîta wî ya 
zanyarî û pêşketinê jî, her diçe lawaz 
dibe. 
Ger henekî amurên şer yên dij bala-
firan bi destê qehremanên Kurdan bi-
kevin, hevsengiya şerê neha biguhe-
re, dê dewlet Tirk ji binîve hilweşe. 
Ger weha were berdewamkirin, ewê 
şerê Rojava bibe sedemê têkçûna 
dewleta kujer. Kurd jî bi hemû nêrîn 
û Baweriyên xwe, her diçin nêzê hev 
dibin, ber bi yekîtiyê ve diçin.
Dewleta Tirk, dixwaze HTŞ û 
çekdarên wê sor bike û bi ser xaka 
meya pîroz de bişîne. Ger HTŞ vê 
şaşiyê bike, dê aqubeta DAIŞ ’ê li 
serê wê jî were. Karê heta neha bi 
rêberiya dewleta kujer HTŞ pêk tîne, 
xeterî û tehlîkeyên di nava xwe de 
dihebîne. Nêzîkbûna HTŞ’ê ji bo 
Elewiyan, Durziyan û kême Nete-
wan zingilê xirabiyê lêdide. Ger bi 
rêberiya dewleta Tirkan HTŞ xwe bi-
kar bike, divê vê gotinê, bi bîra xwe 
bîne: “Kesê Rêberê wî Qijek be, dê 
bêvila wî ji nava pîsiyê dernekeve”. 
Kesê guhdarê van kujeran be, wê tim 
û tim kuştin û malwêranî para wan 
be.
Divê hemû niştecihên Rojhilata 
navîn bi giştî û yên xaka Surî bi 
taybetî, xwe ji dewleta kujerên zarok 
û jinan dûr bigrin. Ji ber ev dewleta 
bê xirabî û malwêranî tu tiştek pêş 
nexistiye.
Ger em bixwazin li ser xaka xwe, 
bihevre di nava aşitî û aramîyê de 
bijîn, divê em van kujeran bi yek 
carî têk bibin. Ev jî ne tenê karûbarê 
Kurdên Rojavaye, karê me hemû 
Kurdane, lewra dûvê Dêlegurê dê di 
Rojava de qut be. Serkeftina Kur-
dan li Rojava, hatina aramî, aşitî û 
dadweriyê. Haydê Kurdo: Dîrokê rol 
daye te, rola xwe pêk bîne û kujeran 
têk bibe.

Ayşa Silêman/QamişloArgêş Vîyan/Qamişlo

Dîlan Mulhum  /Qamişlo

‘Kilîta çareserî û aşitiyê li Îmraliyê ye’

Ava Xweda Xiyaneta Xayinan

Silêman Îsa Ehmed diyar kir ku nêrînên Rêber Apo çareseriya herî baş a krîza li Rojhilata 
Navîn û Tirkiya ye, kilîta aştiyê li Îmraliyê ye wiha got: “Ev zêdetirî 40 sal in ku em li 
ser felsefe û ramanên Rêber Apo ne û me ji bo vê yekê jî berdêlên mezin dane.”

Di 28’ê Kanûna 2024’an de şande-
ya DEM Partiyê li girava Îmraliyê bi 
Rêber Abdullah Ocalan re hevdîtin 
pêk anîbû û piştî vegerê jî şandeyê 
peyama Rêber Abdullah Ocalan 
ragihand. Di vê çarçoveyê de 
Endamê Insiyatîfa Sûrî ya azadiya 
Rêber Abdullah Ocalan Silêman Îsa 
Ehmed ji Rojnameya me re axivî.
Silêman Ehmed di destpêka axafti-
na xwe de wiha got: “Ev kelandina 
ku li cîhanê de çêdibe û daholên 
şer yên ku lêdide, şerê cîhanê yê 
3`e mîn e. Ev şer jî di pêvajoya 
xwe ya herî gerim û giran de ye. 
Her wiha ji kur ev şerê cîhanê 
yê 3`e mîn destpêkir? Di dema 
ku komplo li ser Rêber Abdullah 
Ocalan hat pêk anîn ev şer jî wiha 
hat destpêkirin, ji ber ku êdî her 
mirovek xwe nêzî fikir û felsefeya 
Rêber Apo ya demokartî û aşîtiyê 
dikir, girêdan li ser fikirê wî çêdibû. 
Lewma dewletên faşîst ew kirin 
armanc û gotin ku pêwîste were 
girtin, da ku kes ji felsefeya Rêber 
Apo sûd negire, ji ber ku fikirê 
Rêber Apo wekî xeteriyekî ji xwe 
re didîtin. Bê guman ev 26 sal in 
ku Rêber Apo berxwedanekî pir 
mezin li îmraliyê dide meşandin, 
armanca dewleta tirk a dagirker 
ji revandin û girtina Rêber Apo û 
xistina wî di nava îmralî şikandina 
îradeya gelê kurd e. Bê guman 
em dibînin ku Rêber Apo Îmralî 
bi berxwedanî û îradeya xwe kir 
menberekî zanistiye demokiratîk 
û azadî ji bo mirovahiyê, di heman 

demê de bû qubilet ji bo parasti-
na ekolojî, di heman demê de bû 
hêzek ji bo tevahî jinên cîhanê ku 
daxwaze mafê xwe yê azadiyê 
bike. Heya roja me ya îro jî em 
dibînin ku bi milyonan mirov li ser 
fikir û felsefeya Rêber Apo azad 
dijîn û xwe naskirine.” 

‘Fikir û felsefeya Rêber Apo li 
tevahî Cîhanê tê qebûl kirin’

 
Silêman Ehmed di berdewamiya 
axaftina xwe de wiha got: “Wek ku 
em dizanin dewleta Tirk a dagirker 
bi van pêşketinên ku rûdidin bê 
çare maye. Dewleta Tirk bi şerê 
xwe yê taybet dixwaze Sûriyê 
parçe bike û xwe bike parçek ji 
Sûryê. Bê guman ger ku Rojhilata 
Navîn ji vê qirîzê xilas bibe, tenê 
bi fikrê Rêber Abdullah Ocalan wê 
çareserî pêkwere. Ji ber ku fikrê 
Rêber Abdullah Ocalan di tevahî 
Rojhilata Navîn de tê qebûl kirin 
û bêşketinek ji bo tevahî gelan 
e. Wek tê zanîn ku ev 2 sal in 
pêngava azadiya Rêber Abdullah 
Ocalan dest pê kiriye. Ev pêngav 
dengek da cîhanê û li tevahî ge-
lan hat belav kirin. Ev jî giraniya 
firkrê Rêber Abdullah Ocalan dide 
xuyakirin.”

‘Wê birînên me ji bo me 
bibin hêz’

Silêman balkişand ser xalên ku 
di hevdîntina Rêber Apo de ha-
tin eşkere kirin û wiha domand: 
“Rêber Apo di hevdîtina xwe de 

da zanîn ku dikare vê qirîza di 
Rojhilata Navîn de tê qewmandin, 
veguhere rewşeke siyasî û aştî. 
Paraznameyên Rêver Apo hemû ji 
bo gelê Rojhilata Navîn çareserî ye. 
Rêber Apo ew xwediyê fikerê bi-
ratiya gelan û Netewa Demokratîk 
e. Divê em enerjiya Rêber Apo 
bidin parastin da ku em bikaribin 
hêza xwe jê bigrin. Her wiha di 
demek nêz de divê cihê Rêber 
Apo were guhertin, ne tenê ji bo 
ku di perlamanekê de xîtabê bike. 
Pêwîste Rêber Apo li ser çareseriya 
gelan di parlemanê de biaxife. Em 
ê mizgîniyê ji Rêber xwe bigrin. 
Çawa Rêbe Apo ji bo me şoreş, 
şoreşger û hêz ava kir em ê jî vê 
şoreşê serbixin. Çawa şoreşa me 
bi şoreşa jinê hat nas kirin û jin bû 
Endameke bingeh ji civakê re. Ji 
ber vê yekê dema ku Rêbe Apo ji 
me re dibêje dest ji berjewendiyên 
xwe yên kesayetî berdin, Ji ber ku 
mirov dema li pey berjewendiyên 
xwe yên kesayetî dikev e, nikare tu 
carî bighêje armanca xwe. Ji ber 
wê jî Rêber Apo dibêje bila meclis 
werin avakirin û her mirovek rola 
xwe di van meclisan de bilîze da 
ku îrada wan xurt bibe û bikaribe 
li welatê xwe xwedî derkeve. Em 
wekî gelê kurd gelek êş û zehmetî 
me dît, wê birînên me ji bo me 
bibin hêz da ku em li şûna xwe 
nemînin. Hêza me hîn bêhtir mezin 
bû dema me di vê hevdîtina dawî 
de dît ku tendirûstiya Rêber Apo 
başe, ji ber ku em jî hêz û coşa 
xwe ji Rêberê mirovahiyê Rêber 
Apo digrin. Bi biratiyê mirov dikare 

her zehmetiyê derbas bike, em 
jî îro wê dixwazin ku di navbera 
me û Tirkan de biratî çêbibe. Di 
cîhanê de çareserî bi tunekirina 
netewan nayê kirin ji ber ku ev 
çareyên hovane ne. Fikir û fel-
sefeya Rêber Apo ji tevahî gelan 
re hêlîn e. Eger Tirkiye bixwaze 
çareserî çêbibe divê berê xwe 
bide aştî û demokrasiyê.” 

 ‘Pêwîste em yekrêziya kurdî 
avabikin’

Endamê Insiyatîfa Sûrî ya azadiya 
Rêber Abdullah Ocalan Silêman 
Îsa Ehmed di dawiya axaftina xwe 
de wiha got: “Em wekî gelên kurd 
da ku em ji nameyên Rêber Apo 
yê ku hatin eşkere kirin sûd bigirin, 
yek jê pêwîste em yekrêziya kurdî 
bidin avakirin, ya din jî pêwîste em 
derbaskirina berjewandiyên par-
tiyan û kesayetan bikin. Her wiha 
em dûrî pilanên dijmin bikevin. 
Divê em li gorî berjewendiyên gel, 
netew û mirovahiyê tev bigerin 
da ku em bikaribin bibin hêzek ji 
çareseriyê ji bo Kurdistanê. Ji ber 
vê yekê pêwîstî bi yekîtiya kudan 
heya. Ya herî girîng jî ku em asta 
berxwedanî, têkoşîn û îradeya xwe 
bilind bikin. Her wiha em bawe-
rin ku wê azadiya fîzîkî ya Rêber 
Apo pêk were û hêviyên me yên 
serkeftinê mezin e.”  

Av!.. Li gorî sê dînên mezin, Mûsawîtî, 
Xiristiyanî û Îslamê pîroz e; ev pîrozî 
ne wisa ji nav gelek pîroziyan yek e. 
Û ne jî tenê di Cihûtî yan jî tenê li 
gorî dînekê... mînak, li gorî Tewrata 
pîroz, bihuşt di navbera çar çeman 
de ye. Hê îro jî navê van her duyan 
em dizanin: Firat û Dîcle... Dîsa li 
gorî Xiristiyaniyê, dema zarokek ji 
dayik dibe, ji bo ku dest bi jiyaneke 
paqij bike, bi avê tê paqijkirin, yanî 
tê waftîzkirin. Ne hewce ye em di 
Îslamê de behsa girîngiya avê bi-
kin. Ji derveyê dînên mezin, heta di 
Zerdeştiyê de av wisa pîroz e ku av 
nayê qirêjkirin, qirêjkirina avê wekî 
gunehekî mezin tê hesibandin. 
Ya rast, di ilma civakî de; hemû dîn, lê 
di serî de jî sê dînên azmanî wekî bîr 
û hefîzaya mirovahiyê tê pênasekirin. 
Destana Tufana Nuh tê zanîn. Va 
destaneke dînî ku çawa bûye bîr 
û hefîzaya mirov! Li gorî vê; cîhan 
ewqas ji rê derdikeve, qirêj dibe ku 
Xweda biryarê dide cîhanê ji nû ve 

ava bike! tenê rê dide Nuh Pêxember 
ku qewmê xwe bi keştiyekê rizgar 
bike. Werhasil di vê de Xweda bi avê 
dawî li her tiştî tîne û bi avê her tiştî 
ji nû ve ava dike. 
Lê belê hezar mixabin e ku faşîzm, 
yanî tarîbûn û cehaletek ku ji cehaleta 
Ebû Cehîl heza carî reş û xwîndar, 
rastî û heqîqeta her tiştî tarî dike. Ya 
din jî di navbera van faşîzman de, 
dixwaze bila ya Tirkan be, dixwaza 
bila ya Almanan be, dixwaze bila ya 
Ereb, Kurdan be ferqûcudahiya wan 
ji hev tine. Ji ber wê ye ku Hîtler 
faşîzma Tirk, ji xwe re mamoste û bav 
dibîne; faşîstên Kurd Mala Barzanî ji 
ber dawa Enqerê dûr nakeve. 
Faşîzm, yanî neheqî, nerastî û deraw! 
Ne Misilman e dibêje “Misilmanê rast 
ez im”. Xweda erdê û ezman û avê 
diafirîne; Çiyayan li deştan diçiqîne. Ji 
çiyan çeman diherikîne. Hezar qewmî 
diafirîne ku ji wan çeman vexwun û 
erdên xwe pê av bidin. Ji hezaran 
qewman her yekî, dike xwediyê çand 
û zimanekî, ew Misilmanê derewîn, 
bavê Ebû cehîl, radibe Kurdî, Erebî 

qedexe dike, jorê Firatê dagir dike, 
dibêje, “hemû ava Firatê ya min e, 
hûn çima bi Kurdî, Erebî diaxifin”, 
hemûyan qedexe û înkar dike. Ha tu 
rabûyî te xêr û bêra Xweda înkar kir, 
ha te Xweda bi xwe înkar kir!
Faşîzma Tirk bi vê jî nema! Firat li ser 
gelan qut kir, Dîcle qut kir, têr nebû. 
Di dawiya dawî de hemû zebaniyên 
xwe şandin ser gelên Bakur û Rojhilatê 
Sûriyê.  Gelên li Til Rifat, Kurdên Efrînî 
ku li ber Efrînê xwe çêkiribûn û bi 
hêviya ku li erd û zeytûnên xwe bi-
zivirin li ber xwe didan, ji ber êrÎşa 
ancax karîbûn xwe biavêjin herêmên 
parastî yên Rêveberiya Xweser.
Tayip Erdoğan, bi rastî jî faşîstekî wisa 
saxlem e ku, bavê Ebû Cehîl nikare 
avê (avê guneh e) li destên wî bike. 
Çima ev wisa dibêjin? Ji ber ku ne 
henek, tifaqeke temam çêkiriye. Niha, 
tu bêjî nebêjî jî, Mala Barzanî di xiz-
meta faşîzma Tirk de ye. Çima, çawa? 
Efrîn dagir kir, xêrxwaziya Barzanî çû 
saziyên xwe li wir vekir. Kêm yan jî 
zêde, dagirkeriya Tirk li wir rewa kir. 
Tirkan, Serê Kanî û Girê Spî dagir kir, 

bêbextên xayin yên wê malê, gotin, 
“pirsgirêka Tayip bi PKK’ê re ye, ne 
bi Kurdan re...” yanî dîsa dagirkerî 
rewa kirin. Di vê dawiyê de jî Til 
Rifat, Şehba û Minbic... aşkere bû 

ku gelek Kurd bi saloxdana Enks’ê, 
ji aliyê çeteyên Tirk ve hatine kuştin 
û teslîmî dijmin kirine. Di dawî de ya 
ku her kes li bendê bû, qewmî: ENKS 
talîmata MİT’ê guhdar kir, lê guhê 
xwe neda Şêxê Kurd, Şêx Xiznewî... 
Bila xwendekar li qusurê nenêrin lê ez 
dibêjim ev li gorî fitrata Mala Barzanî 
û ENKS tiştekî adî ye, normal e. Hûn 
ê bêjin çima? Ma Tayip, Hakan Fidan 
ne bavê Mala Barzanî ye? Belê! Ew 
dibêjin, ti kes tiştekî wisa bi zora bavê 
xwe îftira nake. Ma dema ku bavek her 
carê banî kur yan jî keça xwe bike, 
ne ew diçin mala bavê xwe, destê wî 
radimûsin û datîn li ser eniya xwe? 
Belê! Ma kengî Tayip bi ser Bakur û 
Rojhilatê Sûriyê de bombe barand û 
piştre banî wan kir, lê Mala Barzanî 
neçû Enqerê, talîmatek da wan lê 
wan guhdar nekir? Eger bavê yekî 
rabe, wekî Tayip, pîroziyên ku Xweda 
afirandiye, zimanan, çandan înkar 
bike û abdên Xweda bikuje, kurê wî, 
wekî ENKS û Mala Barzanî wê çawa 
gotina Şêxekî Kurd guh lêbikin? 

‘Ger dijmin difikire axa me dagir bike, em ê vê 
axê jê re bikin goristan’

‘Dîroka dewleta Tirk bi qirkirina gelan tijî bûye’

Endama Konseya leşkerî Destîna Heleb diyar kir ku şervanên YPJ`ê li hemberî êrişên dagirkeriya Tirk ên 
li ser herêma Bakur û Rojhilatê Sûriyê di eniyên herî pêş de cihê xwe digirin û derbên giran li dagirkeriya 
Tirk dixin û got: “Peyama me jî ew e ku ya me xelas bike, parastin, rêxistinkirin û têkoşîn e.” 

Di 27’ê Mijdara 2024’an de Sûriye 
bi giştî ket qonaxeke nû ya êrişan. 
Piştî ruxandina desthilatdariya Şamê, 
di warê siyasî û diplomasî de ket 
pêvajoyeke nû. Pê re êrişên dewleta 
Tirk a dagirker û çeteyên wê bi awayekî 
berfireh li dijî Bakur û Rojhilatê Sûriyê 
zêdetir bûn. Piştî dagirkirina Şehba, 
Til Rifet û Minbicê, niha jî dixwazin 
Bendava Tişrînê û Qereqozaqê derbas 
bikin û xwe bigihînin Kobanê. Li vir 
berxwedaniyeke bêhempa tê nîşandan 
û destan tên nivîsandin. Şervanên 
YPJ, YPG û QSD`ê çalakiyên xurt li 
dijî dagirkeriyê û çeteyan pêk tînin. 
Her wiha heya roja îro ev berxweda-
niya dîrokî didome.
Di derbarê berxwedanî û têkoşîna 
hêzên YPJ`ê ku niha li bendava Tişrîn 
û Qereqozaqê didin meşandin, En-
dama Konseya leşkerî Destîna Heleb 
ji Rojnemeya me re axivî.
Destîna Heheb di destpêka axaftina 
xwe de balkişand ser berxwedanî 
û têkoşîna YPJ`ê di bendava Tişrîn 

û Qereqozaqê û wiha got: “Ev 13`e 
sal in ku Hêzên Yekîniyên Parasti-
na Jin YPJ`e têkoşînekî bêhempa 
dide meşandin, her kes di cîhanê 
de dît û dizanin ku YPJ`ê çawa li 
hemberî çeteyên DAIŞ`ê şer kir û 
jin ji hovîtiya wan rizgarkirin. Wek 
tê zanîn ku niha li bendava Tişrîn û 
Qereqozaqê berxwedaniyekî dîrokî 
tê meşandin, tenê ji bo ku em xwe 
bigihînin xeta azadiyê û serkeftinên hîn 
mezitir, em berdêlên wê xwîn didin, 
dema ku li cihekî xwîn were rijandin 
ne mumkine ku ew cih newe rizgar 
kirin. Her wiha dagirkeriya Tirk, çete 
û hevkarên wê gelê Bakur û Rojhilatê 
Sûriyê dike armanc û naxwaze ku 
jiyanekî demokirat û azad bijîn û bi 
taybet jinê dike hedefa xwe, ji ber 
ku jiyana demokirat û azad ji bona 
xwe xeteriyeke mezin dibîne. Dewleta 
Tirk a dagirker û çeteyên wê bi riya 
van êrişên hovane dixwazin jiyana li 
herêma Bakur û Rojhilatê Sûriyê bikin 
metirsiyê de û aramî lê tune bikin, bê 
guman em jî dibêjin ku pilanên dewleta 

Tirk a dagirker li ser herêma Bakur 
û Rojhilatê Sûriyê wê vala derkeve û 
xeyalên wan yên ku dixwazin kurdan 
tune bikin wê bi tu carî pêk neyê 
û kes nikare me tunebike, belê em 
her roj ji nû ve zindî dibin. Dewleta 
Tirk û çeteyên wê her ku êrişên xwe 
dewam bike, her wê bersifên giran ji 
wan re were dayin, em ne hêzekî ku 
bê bersiv bimînin, dema ku hevalekî 
me şehîd dikeve, ewqas kîn û nifreta 
me zêdetir dibe ku niha li bêndava 
Tişrînê û Qereqozaqê bersivên pir 
giran em didin û bi sedan leşker û 
çeteyên dewleta Tirk a dagirker ha-
tine kuştin.”

‘Wê ev berxwedaniya me ji bo 
pêşerojê bibe destan’

Destîna di berdewamiya axaftina xwe 
de wiha got: “Dewleta Tirk a dagirker 
tevî teknîka pêşketî ya ku li hemberî 
me bi awayekî dijwar bikar tîne jî, em 
bê dudilî bi ser dijmin de diçin. Ji ber 
ku ezmûnên me yên salan hene. Ev 

13`e sal in ku em li hemberî komên 
çete şer dikin, em îro jî bi baweriye-
ke hîn mezintir li bendava Tişrînê û 
Qereqozaqê liberxwe didin. Ger dijmin 
difikire axa me dagir bike, emê vê axê 
jê re bikin goristan. Her wiha sozek 
me ji bo vî gelî heye, emê tola zarokên 
bêguneh û gelê xwe hildin. Wê ev 
berxwedaniya me ji bo pêşerojê bibe 
destan. Bê guman di sekna jina azad 
de wê jiyana mirovahiyê misoger bibe 
û mafê her pêkhateyî were parastin. 
Armanca êrişên ku niha li ser bendava 
Qereqozaqê pêk tên, tunekirina îrade 
û hêza jinan a birêxistinkirî ye. Şerê 
ku niha tê meşandin, şerê mirovahî û 
şerê parastinê ye. Ger ku em daxwaza 
jiyanek azad û bi rûmet dikin, îro erka 
her jinekî ye ku parastinê esas bigirin 
dest. Ji bo parastina deskeftiyên şo-
reşa jin rojane hevalên me tên cane 
xwe feda dikin. Di kêliya ku tê de 
dibêjin Sûriya nû de, ev tê wateya ku 
şerekî hişmendiya tûndrew û qirêj li 
ser jinan tê meşandin.”

 ‘Parastin, rêxistinkirin û têkoşîn’

Endama Konseya leşkerî Destîna 
Heleb di dawiya axaftina xwe de da 
eşkere kirin ku ew wekî hêzên jin 
YPJ`ê nahêlin axa wan were dagirkirin 
û wiha domand: “Li beramberî êrişên 
ku li ser gelên me pêk tên, em mafê 
herî rewa, mafê parastinê bikar tînin. 
Dewleta Tirk û çeteyên wê li axakê ku 
ne ya wan e, şer didin meşandin. Êrişê 
gelan û jinan dikin. Li beramberî vê jî 
wek şervanên YPJ`ê bi gelên xwe re 
em ê şoreşa ku jinê ava kiriye, heya 
dawî biparêzin û li dijî hemû êrişên 
ku têne kirin, bersiv bidin. Em nahêlin 
axa me were dagirkirin. Peyama me 
jî ew e ku yê me xelas bike, parastin, 
rêxistinkirin û têkoşîn e, ji ber vê yekê 
pêwîste her kes xwe berpisiyarê vê 
şoreşê bibîne.” 

Nivîskar Mihemed Bekir diyar kir 
ku dewleta Tirk a dagirker ne tenê 
li Rojavayê Kurdistanê, lê li çar 
parçeyên Kurdistanê êrişên qirkirinê 
didomîne û wiha got: “Dîroka dew-
leta Tirk bi êrişên qirkirinê yên li dijî 
gelê kurd tijî bûye. Ew li ser bingeha 
tunekirina gelan hatiye avakirin.”

Piştî rûxandina rêjîma Eseed, êrişên 
dewlet Tirk li ser herêma Bakur û 
Rojhilatê Sûriyê zêdetir bûye. Dagirkerî 
bi balafirên şer, balafirên bê mirov yên 
bi çek, tang, tob û tevahiya çekên giran 
êrişî herêma Bakur û Rojhilatê Sûriyê 
dike û hewil dide tevahiya herêmê dagir 
bike. Li hemberî wê jî şervanên QSD, 
YPG, YPJ’ê û gelên herêmê bi çradeye-
ke mezin berxwedaniyeke dîrokî didin 
meşandin û êrişên dagirkeriya Tirk û 
çeteyên wê têk dibin. Derbarê mijarê 
nivîskar Mihemed Bekir ji rojnameya 
me re axivî.

‘Pêwîste dewlet li gor mafê 
azadiya gelan gav bavêje’

Mihemed Bekir di destpêka axaftina 
xwe de wiha got: “Berê jî Rêber Apo û 
tevgera azadiya gelê kurd  ev rewşa ku 
niha li Rojhilata Navîn tê qewimandin bi 
analîz û şîroveyên xwe dabûn bibîrxistin. 
Rêber Apo di gelek şîroveyên xwe de 
li ser mijara Netew- dewlet û sîstema 
sermayeder ku niha di Rojhilata Navîn 
de pêşketiye,  sekinîbû, di heman demê 
de îşaret bi wan kirîzên ku derdikevin 
wek kirîzên şof înîzim û hişmendiya 

dîktatoriyê kiribû. Di heman demê de 
ev kirîza ku niha li Rojhilata Navîn di-
qewime bangawaziyên Rêber Apo JI 
BO Çareserkırına wê hebûn. Rêber 
Apo nirxandina yekem bi destpêkirina 
şerê cîhanê sêyem girt dest, ji bo ku 
pêşî li wî şerê bê girtin ji bo gelê kurd 
û gelê heremê  gelek pêşniyaran kiribû 
da ku ew pirsgirêk bên çareserkirin. 
Rêber Apo dibêje ku pêwîste dewlet li 
gor mafê azadiya gelan gav bavêjin, lê 
belê tu gav nehat avêtin. Heman deme 
de sîstema xwe ya dagirker li ser gelan 
ferz kirin, ew jî bû sedem ku kerasetên 
mezin li heremê biqewimin. Suriye, Iraq, 
Îran û Tirkiye di nav rewşeke gelek 
xirab re derbas dibin.”

 
‘Suriyê ji aliye dewleta Tirk ve 
bûye qada nakokiyên siyasî’

Mihemed axaftina xwe wiha domand: 
“Pêwîste em vê rastiyê baş fam bikin. bi 
hilweşandina Rejîma Esed gelên Sûriyê 
hê rizgar nebûye û ne gihaye mafê xwe. 
Ji ber piştî ketina Esed niha Sûriyê bûye 

qada nakokiyên siyasî û taybet ji aliyê 
dewleta Tirik ve. Destêwerdana dewleta 
Tirk di neha de di astekî wisa deye , 
heya nihe ne diyare ku ev destêwerdan 
wê siberoja Sûriyê ber bi ku û  kîjan 
modela desthildariyê ve bibe. Ew hêzên 
ku  neha di Sûriyê de desthildare, çiqas 
piropagandeya wê  dike ku guhartin 
çêkiriya û  guhertin di siyaseta xwe-
de kiriya lê em dibînin ev destrhilata 
niha li Şamê de heye, li ser sîstemeke 
nijadperestî û terorî dimeşe û xwe ji 
vê rewşê xilas nekiriye.   Her yek ji 
hêzên desthildar û hêzên ku destê xwe 
kirinE nav kar û barên Sûriyê de li gor 
berjewendaiyên xwe nêzî nexşeya Sûrî 
dibin. Di heman demê de şerekî gelek 
mezin ji bo berjwendiyên desthildariyê 
dimeşe.”

‘Li Rojava îradeyek mezin heye’ 

Mihemed destnîşan kir ku  ya herî 
girîng di vê demê de pergala Neteweya 
Demokratîk ku  gelê Kurd pêşengiya 
wê dike û wiha domand: “Ev pergal li 
ser hişmendiyeke cuda ji hişmendiya 
hêzên desthilatar hatiye avakirin. Ji 
ber ku Modela li Rojava berjenwedniya 
pêkvejiyan û mafê azadiya gelên Sûriyê 
esas digire. Rijma Esed bi dawî bûye 
lê heye niha tu guahertin di aqiliyeta 
desthildariyê de pêk nehatiya . Tenê 
guhartinên hene li Bakûr û Rojhilatê 
Sûriyê ye. Çawa di destpêkê de Rêber 
Apo şîrove li ser van buyerên xeter 
kiriye, di  heman demê de li hember 
van xeteriya jî tedbîrên pêwîst digirtin.  
Gelê Kurd taybet li Rojava ji bo van 
geşedanên nehe diqewimin xwe amade 

kirine, bi perwerde û pêşniyarên xwe 
karibûn di çaroveya hêza xwe ya fikirî 
û siyaseta xwe de, xwe birêxistin bi-
kin. Niha li Rojava îrdayek mezin heye, 
berhemê vê kedê jî Rêber Apo ye.”

‘Dîroka dewleta Tirk bi komkujiyên 
li dijî gelan tije bûye’

Mihemed Bekir bi bîr xist ku ne tenê  
li Rojava,  dewleta Tirik li çar parçeyên 
Kurdistanê  li dijî mafê azadiya gelê Kurd 
siyaseta tunekirinêdimeşîne û wiha got: 
“ Dewleta  tirk ya dagîrker li ser esasê 
tinekirina gelan hatiya avakirin. Ev siya-
set û êrîşên nihe têne kirin bi armacên 
tinekirina gelê Kurd e. Ev yek beriya 
nehe li Bakûr jî dikir. Dewleta tirk bi xwe 
jî vê yekê venaşêre û  dide diyakirin ku 
li ku derê Kurd bibin xwedî destkeftî 
ew ê hewil bidin ku van destkeftiyan ji 
holê rakin. Nehe jî dema faşizma AKP 
û MHP’ dibîne ku  sitemeke demokrat 
û azad  bi pêşengiya gelê Kurd hatiya 
vakirin, ew pir tengav dibe û bi hemû 
awayan êriş dike. Ew bi van êrişan hewil 
dide ku dawiyê li vê modela netewa 
demokratîk a gelê Rojava bîne. Li ser 
vî esasî nihe ew bi  hemû hêza xwe 
êriş dike. Niha gelê me yê Rojava di 
nava berxwedaniyeke mezin de ye û di 
çarçoveya berxwedaniya gelê me yê 
Rojava de hemû pilanên dagîrkeriyê 
têk çûne.”

‘Dewleta Tirk êrişên xwe li ser 
heremê zêde dike’

Mihemed wiha li axaftina xwe zêde 

kir: “Em di qonexekî gelekê hesas de 
ne ku Kurdistan û Rojhilata Navîn bi 
giştî di nava guhertinan de ne û ev 
guhartin teqez wê pêk werin. Ji ber ku 
êdî modela sîstema desthildariyê ber 
bi dawiyê  ve diçe. Hêzên testhildar jî 
destêwerdanên xwe liser herêmê zêde 
dike. Şerên ku derdikevin, bi çarenûsa 
gelê kurd ve jî girêdayî ye. Her kesek 
dixwaze pêşeroja xwe mîsoger bike. 
em hemû dibînin  hêzên dagîrker û 
taybet dewleta tirik dixwaze hinek tiştan 
bi dest bixe. Ji bo vê jî dewleta Tirik li 
herçar parçeyên Kurdistanê gelê me 
dike hedef û dixwaze îrade gel tune 
bike.”  

‘ENKS’ê destek dide dewleta tirk’

Nivîskar Mihemed Bekir axaftina xwe 
wiha qedand: “Di heremên dagirkirî 
de ENKS’ê piştgiriyê dide çeteyên 
dewleta Tirk. Di êrîşên li ser Bakur û 
Rojhilatê Sûriyê de  ENKS’ê jî  destek 
didin faşîzma Erdogan. Lazime li herçar 
parçeyên Kurdistanê û Ewropa gelê Kurd 
û dostên wan ji bo piştgîriya berxwe-
daniya gelê Rojava bibin xwedî helwîst 
û rê liber dagîrkeriya Eredogan bigirin.  
Mala barzanî li ser xeta îxanetê xwe 
avakirine û li Başûrê Kudistanê jî êrîş bi 
pêşengiya  çekdarên Berzanî jî dewam 
dike.  Şoreşa ku bi pêşengiya  tevgera 
azadiyê li her derê û taybet li Rojava 
pêş ketiya û pêşengiyê ji bo sîstemek 
nû dike, pêwîstiya wê bi yekrêziya gelê 
Kurd heye. Hêza gelê Başûr pêwîste li 
hev were komkirin, bibe hêzekî mezin 
him ji bo Şereşa Rojava.” 

Mihemed Seydî

Kurd çeka 
xwe nadin 
destê kesî

Dewleta Tirk a dagirker, bi hemû 
aliyan re di nava tevgerê de ye, ji 
bo tenê dawî li tevgera rêxstinkirina 
Kurdan bîne. Çi li başûr, çi li bakur 
û çi jî li Rojava bi her awayî êriş 
dike û ev êriş jî bi salan e dirêj kiri-
ne û hîne jî dewam dikin. 
Di demekê de ye ku Rojhilata 
navîn li ber zayîna nû ye, dewle-
ta Tirk êrişên xwe li ser Kurdan 
zêdetirkirine. Tirsa wê ew e Kurd 
bibin xwedî statû ku ev jî mêjîyê 
wan ranake. Ji ber bi salaye hemû 
derfetên aborî yên dewletê xistine 
şerê rê girtina li Kurdan lê nekarîn 
Kurdan tune bikin. Bi taybet di 
Rojavayê Kurdistanê de pêşî bi 
komên çete û paşê bi DAIŞ’ê dew-
leta Tirk xwest Kurdan biqedîne, 
lê di encama siyaset û şerkirina 
Kurdan li hember terora cîhanî, roj 
bi roj Rojava mezin bû û Bakur û 
Rojhilatê Sûriyê hemû hembêz kir.
Her wiha piştî pêvajoya têkbirina 
DAIŞ’ê, dewleta Tirk bi xwe raste-
rast li Efrîn û Serêkaniyê ket dewrê 
da ku kurdan qir bike, piştre dît ku 
nikare encam bigre, vê carê xwe 
avêt bextê rêjîma Şamê û xwest tenê 
bi Esed re hevdîtinekê bike da tev 
de li dijî Kurdan şer bikin, lê Esed 
qebûl nekir û got ku dewleta Tirk 
hêzeke dagirkere. Vê carê dewleta 
Tirk bi her awayî zextê li desthilata 
Şamê ya Ehmed El-Şerie dike da li 
hember QSD’ê pêvajoyeke leşkerî 
bide destpêkirin û çeteyên xwe yên 
weke Hemzat û Emşat xistine dewrê 
û zêdetirî 25 rojin êrişî bendava 
Tişrînê dikin. Ev çeteyên ku êrişî 
bendava Tişrîn jî dikin, hemû berê 
endamên DAIŞ’ê bûn û niha jî bi 
navê ‘artêşa Niştîmanî ya Sûriyê’ 
tevdigerin. Ev êrişên li ser Rojava 
ku dewleta Tirk pêk tîne, armanca 
wê ya sereke dagirkirina bendava 
Tişrîn heta Kobanê ye, ku dixwa-
ze herêmên dagirkirî wekî gava 
destpêkê bighîne hevdû û paşê hemû 
herêmê dagirbike, lê helwesta milet 
û berxwedana şervananên QSD’ê, 
plana wan heta niha têk biriye. 
Dîsa ji ber guhertinên li Rojhilata 
navîn wê Turkiyê jî bixe nava xwe, 
MHP’ê di nava tevgerê de ye û 
dixwaze Kurdan di bin navê biratiyê 
de bîne aliyê xwe, lê li ser erdê 
bi her awayî êriş dikin. Derbarê 
vê helwesta dewletê de û bangên 
serokê wê Erdogan ku dibêje ew ê 
Kurdan tevî çekên wan bin ax bike, 
Hevserokê Konserya Rêveber a 
KCK’ê Cemîl Bayik ji televizyona 
Stêrk tv re axivî û bersiveke zelal 
da. Cemîl Bayîk diyarkir ku dewlet 
bi her awayî û hemû cure çekan 
êrişî Kurdan dikin û ji Kurdan re 
dibêjin çekên xwe deynin. 
Lê eşkere ye ku di van şertûmercên 
niha de, kî karibe xwe li ser pi-
yan biger, çekên di destê xwe de 
herêmên xwe biparêze, rêxistina 
xwe ya civakî zêdetir xurt bike, 
ew ê li herêmê bibe serkêş. Yên 
berovajî wê jî ku bê çek û rêxistina 
civakî ne, ew ê li ber lingan herin 
û her alî bixwaze ji xwe re bi kar 
bîne. Kurd li her çar parçeyên welat 
hevgirtî ne û dikarin xwe hîn zêde 
bighînin hevdû. Lewma hevdîtina 
di navber Serokê PDK’ê Mesûd 
Berzanî û Fermandarê QSD’ê 
Mezlûm Ebdî jî di vê çarçoveyê de 
girîng tê dîtin. 

